
54 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 

ᓴᐃᒻᒪᖃᑎᒌᒃᐸᓪᓕᐊᓂᖅ ᐱᔾᔪᑎᒋᓪᓗᒍ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᓇᓗᓇᐃᖅᓯᖁᔨᔪᑦ ᐅᓪᓗᒥᓂᓴᐅᔪᓂᒃ 
ᐊᑐᖅᑕᐅᕙᓚᐅᖅᑐᓂᒃ ᖃᓄᐃᓕᐅᖅᓯᒪᔭᖏᓐᓂ ᐃᓄᐃᑦ ᐃᓱᒪᒋᔪᓐᓃᕐᕕᖃᕈᓐᓇᖅᓯᖁᓪᓗᒋᑦ ᐊᒻᒪᓗ ᒪᒥᓴᖅᐸᓪᓕᐊᒍᓐᓇᖅᓯᖁᓪᓗᒋᑦ.
 
ᐃᓚᒋᓗᒍ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ, ᑲᓇᑕ ᖃᓄᐃᓕᐅᖅᐸᓚᐅᖅᑕᖏᓐᓂᒃ ᐱᓕᕆᕙᓪᓕᐊᔪᑦ ᐱᖃᓯᐅᑎᓪᓗᒋᑦ ᓇᓗᓇᐃᖅᓯᓂᕐᒥᒃ 
ᑕᒻᒪᕈᑎᒋᓚᐅᖅᑕᖏᓐᓂᒃ ᑕᐃᔅᓱᒪᓂ ᓱᕐᓗ ᓄᓇᖃᖅᑳᖅᑐᑐᖃᐃᑦ ᐱᔪᓐᓇᐅᑎᖃᖅᑎᑕᐅᓐᖏᓐᓂᖏᓐᓂᒃ ᑕᐃᒪᐃᒻᒪᑦ 
ᓴᓐᖏᓂᖃᕈᓐᓃᖅᑎᑦᑎᓪᓗᑎᒃ ᐊᒻᒪᓗ ᓄᓇᓕᖕᓄᑦ ᓅᑕᐅᕙᓪᓕᐊᓪᓗᑎᒃ ᖃᓪᓗᓈᓐᖑᖅᑎᑕᐅᓇᓱᓕᖅᑎᓪᓗᒋᑦ ᐃᓄᐃᑦ.  

ᓴᐃᒻᒪᖃᑎᒌᒃᐸᓪᓕᐊᓂᖅ ᐃᓄᖕᓄᑦ ᓄᓇᕘᑦ ᕿᑭᖅᑕᓂ ᓄᓇᓕᖏᓐᓂᑦ, ᑐᑭᖃᖅᑐᖅ ᖃᓄᐃᓕᐅᕆᐊᖅᑕᐅᓗᑎᒃ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᐊᖅᑎᒃᑯᑦ ᑭᖑᓪᓕᖅᐹᖑᔪᓂᒃ ᐅᓂᒃᑳᖏᓐᓂᒃ: ᓴᐃᒻᒪᖃᑎᒌᒃᐸᓪᓕᐊᓂᕐᒥ  (2010).
 
ᐊᒥᓱᓄᑦ ᐊᕐᕌᒍᓄᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒡᒑᖃᑦᑕᓚᐅᕐᒪᑕ ᐃᓄᐃᑦ ᓈᓚᖕᓂᖃᖁᔨᑎᓪᓗᒋᑦ ᖃᓄᐃᓕᐅᖅᑕᐅᕙᓚᐅᕐᓂᖏᓐᓂᒃ 
ᐊᓯᔾᔩᒻᒪᕆᓚᐅᖅᑐᓂᒃ ᐊᖏᕐᕋᕆᔭᐅᔪᓂᒃ ᐊᒻᒪᓗ ᐃᓅᓯᕆᔭᐅᔪᓂᒃ 1950ᓂᑦ 1975ᒧᑦ. ᐃᓄᐃᑦ ᐱᕕᖃᖅᑎᑕᐅᓚᐅᓐᖏᒻᒪᑕ 
ᓵᓐᖓᒍᓐᓇᕐᓂᕐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓅᑕᐅᓂᖏᑦ, ᕿᒻᒦᔭᖅᑕᐅᓂᖏᑦ ᐊᒻᒪᓗ ᐊᓯᖏᓐᓂᑦ ᐊᒃᑐᕈᑎᒋᔭᐅᓚᐅᖅᑐᓂᒃ.  

ᓈᓚᓐᓂᖃᖅᑎᑕᐅᓂᖏᖦᖢᑎᒃ, ᑭᓯᐊᓂ ᒐᕙᒪᑐᖃᒃᑯᑦ ᑎᓕᓯᓪᓗᑎᒃ ᐸᓖᓯᒃᑯᓐᓂ ᕿᒥᕐᕈᖁᔭᐅᓪᓗᑎᒃ ᑖᒃᑯᓂᖓ 
ᐸᓯᔾᔪᑎᒋᔭᐅᔪᓂᒃ ᐊᒻᒪᓗ ᐅᓂᒃᑳᕆᓗᒋᑦ ᒪᓕᐅᓕᐅᕐᕕᖕᒥ.  ᕿᑭᖅᑕᓃᒃᑯᑦ ᓈᒻᒪᒃᓴᓚᐅᓐᖏᑦᑐᑦ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ, 
ᓱᓕᓐᖏᓐᓂᕋᐃᓯᒪᓚᐅᕐᓂᖏᓐᓂᒃ ᐃᓄᐃᑦ ᐅᓐᓂᕐᓗᒃᓴᐅᑎᒋᓯᒪᔭᖏᓐᓂᒃ.  ᑭᓯᐊᓂ ᐱᕕᖃᖅᑎᑦᑎᖔᖢᑎᒃ ᓴᐃᒻᒪᖃᑎᒌᒃᐸᓪᓕᐊᓂᕐᒥᒃ 
ᒪᒥᓴᕈᓐᓇᕐᓂᕐᒥᓗ, ᑖᒃᑯᐊ ᐸᓖᓯᒃᑯᑦ ᐅᓂᒃᑳᓕᐊᖏᑦ,  ᐊᕕᑎᑦᑎᓯᒪᖕᒪᑦ ᐃᓄᖕᓂᑦ ᒐᕙᒪᑐᖃᒃᑯᓐᓂᓗ ᐊᑐᖅᑕᐅᕙᓚᐅᖅᑐᓂᒃ 
ᐅᑭᐅᖅᑕᖅᑐᒥ. 

ᑕᒪᒃᑯᐊ ᐱᔾᔪᑎᒋᓪᓗᒋᑦ, ᕿᑭᖅᑕᓃᒃᑯᑦ ᓴᖅᑭᑎᑦᑎᓚᐅᖅᑐᑦ ᐃᓛᒃᑰᖅᑐᒥᒃ ᓱᓕᔪᓂᒃ ᑭᓪᓕᓯᓂᐊᕐᓂᐊᖅᑐᓂᒃ ᑲᑎᖅᓱᐃᕙᓪᓕᐊᓗᑎᒃ 
ᖃᓄᐃᓕᐅᖅᑕᐅᕙᓚᐅᖅᑐᓂ ᕿᑭᖅᑕᓂ ᐃᓄᖕᓄᑦ 1950 ᐊᒻᒪ 1975 ᐊᑯᓐᓂᖓᓂᒃ.  350ᓗᐊᖑᔪᑦ ᐃᓄᐃᑦ ᐃᓚᒋᔭᐅᓚᐅᖅᑐᑦ 
ᓈᓚᖕᓂᖃᖅᑎᓪᓗᒍ ᒐᕙᒪᑐᖃᒃᑯᑦ ᐊᑐᐊᒐᕆᔭᖏᑕ ᐊᒻᒪ ᖃᓄᐃᓕᐅᕙᓚᐅᖅᑕᖏᓪᓗ ᑕᐃᔅᓱᒪᓂ. 

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᑦ ᐃᓗᓕᖃᖅᑐᑦ ᐊᒥᓱᓄᑦ ᐊᕐᕌᒍᓂ ᐊᐱᖅᓱᖅᑕᐅᓚᐅᖅᑐᓂᒃ, ᐅᓐᓂᕐᓗᒃᓴᓚᐅᖅᑐᓂᒃ 
ᐊᒻᒪᓗ ᐱᑐᖃᓂᒃ ᐸᐃᑉᐹᓂ ᖃᐅᔨᓴᖅᑕᐅᓯᒪᔪᓂᒃ ᐊᑐᖅᑕᐅᕙᓚᐅᖅᑐᓄᑦ ᐃᓄᖕᓄᑦ ᕿᑭᖅᑕᓂ ᓄᓇᓕᖕᓂ.

ᐅᓪᓗᒥᒧ, ᑲᓇᑕᐅᑉ ᒐᕙᒪᖓ ᑭᐅᔾᔪᑎᖃᓪᓚᑦᑖᖅᓯᒪᓐᖏᑦᑐᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᖃᐅᔨᓯᒪᔭᖏᓐᓂᒃ.  ᕿᑭᖅᑕᓃᒃᑯᑦ 
ᐅᒃᐱᕆᔭᖃᖅᑐᑦ ᐱᒻᒪᕆᐅᑎᑦᑎᓪᓗᑎᒃ ᐊᓪᓗᕆᐊᕆᐊᖃᕐᓂᕐᒥᒃ ᐅᖃᖃᑎᖃᖅᐸᓪᓕᐊᓗᑎᒃ.  ᐃᓄᐃᑦ ᕿᑭᖅᑕᓂ ᓄᓇᓕᖕᓂᑦ 
ᓇᓗᓇᐃᖅᓯᕕᐅᑐᐃᓐᓇᕈᒪᓐᖏᑦᑐᑦ ᒪᒥᐊᕝᕕᐅᑐᐃᓐᓇᓐᖏᓪᓗᑎᒃ ᑕᒻᒪᕈᑎᒋᔭᐅᓯᒪᔪᓂᒃ, ᑭᓯᐊᓂ ᖃᓄᖅᑑᕈᑎᖃᕐᓗᑎᒃ 
ᐃᑲᔪᕈᓐᓇᕐᓂᐊᖅᑐᓂ ᓯᕗᓂᒃᓴᖃᑦᑎᐊᕈᓐᓇᕐᓂᐊᕐᒪᑕ ᑭᖑᕚᕇᑦ.

ᐱᒋᐊᕐᓂᖓ

“In order for forgiveness to be given there must 
be truth and an acknowledgement of what 
happened”

- John Amagoalik

“ᐃᓱᒪᒋᔪᓐᓇᐃᕐᓯᔪᓐᓇᕐᓂᐊᖁᓪᓗᒋᑦ ᓱᓕᔪᒥᒃ 
ᓴᖅᑭᖅᑐᖃᕆᐊᖃᕐᖓᑦ ᐊᒻᒪᓗ ᓇᓗᓇᐃᕐᓯᓗᑎᒃ 
ᑐᑭᓯᓂᕋᕐᓂᖏᓐᓂᒃ ᐊᑐᖅᑕᐅᓚᐅᕐᓯᒪᔪᓂᑦ”

− ᔮᓐ ᐊᒪᕈᐊᓕᒃ

“ᑐᓴᖅᖢᒍ ᓯᑏᕙᓐ ᕼᐋᐴᑉ ᒪᒥᐊᓐᓂᖓ ᐃᓕᓐᓂᐊᕆᐊᖅᐸᓚᐅᖅᑐᓄᑦ; ᑖᓐᓇ ᐊᓪᓗᕆᐊᕈᑎᑦᑎᐊᕙᐅᓚᐅᖅᑐᖅ. 
ᐃᒃᐱᒋᓚᐅᖅᑕᕗᑦ ᒪᒥᐊᓐᓂᕆᔭᖓ. ᑖᒃᑯᐊ ᐸᓖᓯᒃᑯᑦ, ᐊᔪᕆᖅᓱᐃᔨᑦ/ᐃᒃᓯᕋᕐᔪᐊᓪᓗ ᒪᒥᐊᒋᐊᖃᕋᓗᐊᕐᒪᑕ  ᐃᓄᐃᑦ 
ᓵᖓᓐᓂᒃ, ᓄᓇᓕᖕᓂ, ᐃᓄᖕᓂᓗ.” 

– ᐹᓪ ᖁᐊᓴ, ᐃᒡᓗᓕᒃ



ᕿᑭᖅᑕᓃᒃᑯᑦ ᒐᕙᒪᑐᖃᒃᑯᓐᓂᑦ ᐊᑐᓕᖅᑎᑦᑎᖁᔨᕗᑦ ᐊᑐᓕᖁᔭᐅᓯᒪᔪᓂᒃ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᑭᖑᓪᓕᖅᐹᖓᓐᓂᒃ ᐅᓂᒃᑳᖏᓐᓂᑦ, 
ᓴᐃᒻᒪᖃᑎᒌᖕᓂᕐᒥᒃ”

ᐃᓄᐃᑦ ᓄᓇᖏᓐᓂᒃ ᐳᓚᕌᓂᒃᑎᓪᓗᒋᑦ ᕿᑭᖅᑖᓗᖕᒥ, ᕿᑭᖅᑕᓃᒃᑯᑦ ᐊᐱᕆᓕᖅᑐᑦ ᑲᓇᑕᐅᑉ ᒐᕙᒪᒃᑯᐊᓂ 
ᑭᐅᔾᔪᑎᖃᖁᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ.  ᐱᓗᐊᖅᑐᒥᒃ, ᕿᑭᖅᑕᓃᒃᑯᑦ 
ᕿᓄᔾᔪᑎᖃᖅᑎᓪᓗᒋᑦ ᐱᖓᓱᐃᓕᖓᔪᓂᒃ ᓇᓗᓇᐃᔭᕐᕕᐅᒍᒪᓗᑎᒃ ᑲᓇᑕᒥᑦ, ᐋᔩᕋᕈᑎᒋᔭᐅᓗᑎᒃ ᕿᓚᒻᒥᐅᓂᖅᐹᒃᑯᑦ. 

ᓇᓗᓇᐃᖅᓯᓪᓚᑦᑖᕐᓗᑎᒃ ᐊᒻᒪᓗ ᒪᒥᐊᓪᓗᑎᒃ 
ᑲᓇᑕ ᓇᓗᓇᐃᖅᓯᒋᐊᓖᑦ ᐊᒻᒪᓗ ᒪᒥᐊᓪᓗᑎᒃ ᖃᓄᐃᓕᐅᖅᐸᓚᐅᖅᑕᖏᓐᓂ ᐊᑐᓕᖅᑎᑕᐅᔪᓄᑦ ᐃᓄᖕᓄᑦ 
ᕿᑭᖅᑕᓂ ᓄᓇᓕᖕᓂ 1950ᓂᑦ 1975ᒧᑦ ᐊᑯᓐᓂᖓᓂ, ᓱᕐᓗ ᓅᑕᐅᑎᓪᓗᒋᑦ, ᐃᓚᒌᑦ ᐊᕕᑕᐅᓪᓗᑎᒃ 
ᐊᒻᒪᓗ ᕿᒻᒦᔭᖅᑕᐅᓪᓗᑎᒃ.  

ᑐᑭᓯᐅᒪᖃᑦᑕᐅᑎᓂᕐᒥᒃ ᐊᖏᕈᑎᓕᐅᕐᓗᑎᒃ ᓴᖅᑭᑎᑦᑎᓂᐊᕐᒪᑕ  
ᓴᐃᒻᒪᖃᑎᒌᖕᓂᖅ ᑮᓇᐅᔭᓂᒃ  
ᑖᒃᑯᐊ ᓴᐃᒻᒪᖃᑎᒌᖕᓂᕐᒧᑦ ᑮᓇᐅᔭᐃᑦ ᖃᑭᑎᑦᑎᓯᒪᓂᐊᖅᑐᖅ ᖃᓄᐃᑦᑕᐃᓕᒪᓂᕐᒥᒃ ᐊᒻᒪᓗ 
ᓴᓐᖏᓂᖅᑖᖅᑎᑦᑎᓂᕐᒥᒃ ᐃᓄᖕᓂ ᑭᖑᕚᕇᓄᑦ ᕿᑭᖅᑕᓂ ᓄᓇᓕᖕᓂ. ᑖᒃᑯᐊ ᑮᓇᐅᔭᐃᑦ 
ᐊᑐᐃᓐᓇᓕᖅᐸᑕ ᐱᕕᖃᖅᑎᑦᑎᓂᐊᖅᑐᑦ ᑲᓇᑕᒥ ᕿᑭᖅᑕᓃᒃᑯᓐᓂᓗ ᐃᖅᑲᓇᐃᔭᖃᑎᒌᒃᐸᓪᓕᐊᒍᓐᓇᕐᓗᑎᒃ 
ᒪᒥᐊᒍᓐᓇᖅᓯᓛᖁᓪᓗᒋᑦ ᐊᒻᒪᓗ ᓂᕆᐅᒋᔭᖃᕐᓗᑎᒃ ᓯᕗᓂᒃᓴᖏᓐᓂᒃ ᐃᓄᐃᑦ ᐊᑯᓂᐅᓂᐊᖅᑐᒧᑦ 
ᐃᑲᔫᑎᒋᔭᐅᔪᓐᓇᕐᓂᐊᖅᑐᓂ ᐃᓅᓯᕐᓄᑦ ᐃᓕᖅᓯᑯᓯᓕᕆᓂᕐᒧᓪᓗ ᐱᓕᕆᐊᒃᓴᓄᑦ ᐊᒻᒪᓗ 
ᐱᔪᓐᓇᕐᓂᕆᔭᐅᔪᓂᒃ ᐱᔪᓐᓇᕐᓂᖅᑖᒃᑲᓐᓂᕈᓐᓇᕐᓗᑎᒃ ᐱᒋᐊᕈᑎᒋᔭᐅᔪᓐᓇᖅᑐᓄᑦ.  

ᐱᒋᐊᖅᑎᑕᐅᓂᖏᑦ ᐃᓄᐃᑦ ᑕᐃᔅᓱᒪᓂ ᐊᑐᖅᐸᓚᐅᖅᑕᖏᓐᓂᒃ ᐊᒻᒪᓗ ᓴᓐᖏᓂᖅᑖᖅᑎᑦᑎᓂᕐᒥ 
ᐱᓕᕆᐊᒃᓴᖃᕐᓂᖅ ᐱᒋᐊᕈᑎᖃᕐᓂᓗ 
ᐃᓄᐃᑦ ᑕᐃᔅᓱᒪᓂ ᐊᑐᖅᐸᓚᐅᖅᑕᖏᑦ ᐊᒻᒪᓗ ᓴᓐᖏᓂᖅᑖᖅᑎᑦᑎᓂᕐᒥᒃ ᐱᓕᕆᐊᒃᓴᖃᕆᐊᖃᕐᓂᐊᕐᒪᑦ 
ᐃᑲᔪᕈᑎᒋᔭᐅᓂᐊᖅᑐᓄᑦ ᐃᓕᓐᓂᐊᕐᓂᕐᒥᒃ, ᒪᒥᓴᕐᓂᕐᒥᒃ ᐊᒻᒪᓗ ᓄᓇᓕᖕᓂ ᐃᓚᐅᑎᑦᑎᓂᕐᒥᒃ 
ᐱᒋᐊᕈᑎᒋᔭᐅᔪᓐᓇᕐᓂᐊᖅᑐᓄᑦ ᐊᑐᓕᖅᑎᑕᐅᓂᖏᓐᓂᒃ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑐᓕᖁᓯᒪᔭᖏᓐᓂᒃ.  
ᕿᑭᖅᑕᓃᒃᑯᑦ ᑮᓇᐅᔭᖃᕆᐊᖃᕐᓂᐊᖅᑐᑦ ᓴᖅᑭᑎᑦᑎᑦᑎᐊᕐᓂᐊᖅᐸᑕ ᑕᒪᒃᑯᓂᖓ ᐱᓕᕆᐊᒃᓴᓂ ᐊᒻᒪᓗ 
ᐱᒋᐊᕈᑎᒋᔭᐅᔪᒪᓂᐊᖅᑐᓂᒃ ᓯᕗᓂᑦᑎᓐᓂ. 

“ᕿᑭᖅᑕᓂ ᐃᓄᐃᑦ 
ᓴᐃᒪᖃᑎᒌᒃᐸᓪᓕᐊᒍᒪᔪᑦ, 
ᑐᑭᖃᖅᖢᓂ ᓄᑖᒥᒃ 
ᐃᖅᑲᓇᐃᔭᖃᑎᖃᕈᒪᓂᕐᒥᒃ, 
ᑖᒃᑯᐊ ᐊᑭᕋᕇᓚᐅᖅᑐᑦ 
ᑲᑎᒃᑲᓐᓂᕈᓇᕐᓗᑎᒃ, 
ᕿᑎᐊᓂ ᑲᑎᓪᓗᑎᒃ, ᐊᒻᒪᓗ 
ᓴᐃᒻᒪᖃᑎᒌᒃᓯᒪᓕᕐᓗᑎᓪᓗ.”

	 - ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ: ᑭᖑᓪᓕᖅᐹᖓᑦ ᐅᓂᒃᑳᓕᐊᖏᑦ

ᓇᓗᓇᐃᔭᖅᑕᐅᓯᒪᔪᑦ ᕿᑭᖅᑕᓃᒃᑯᑦ ᑐᒃᓯᕋᖅᑕᖏᓐᓂ
76 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᓴᐃᒻᒪᖃᑎᒌᖕᓂᖅ ᐊᒻᒪᓗ  ᐊᑐᖅᑎᑕᐅᕙᓚᐅᖅᑐᓂᒃ ᐊᑐᕈᓐᓃᖅᑎᑦᑎᓂᖅ ᐃᓄᖕᓄᑦ ᕿᑭᖅᑕᓂ 
ᓄᓇᓕᖏᓐᓂᒃ, ᑐᑭᖃᖅᑐᖅ ᖃᓄᐃᓕᐅᕆᐊᖅᑕᐅᓗᑎᒃ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
ᑭᖑᓪᓕᖅᐹᕆᔭᖓᓂᒃ ᐅᓂᒃᑳᓕᐊᖏᓐᓂᒃ: ᓴᐃᒻᒪᖃᑎᒌᖕᓂᕐᒧᑦ. 

ᕿᑭᖅᑕᓃᒃᑯᑦ ᕿᓄᔾᔪᑎᖃᑐᐃᓐᓇᓐᖏᑦᑐᑦ ᑕᐃᔅᓱᒪᓂ ᖃᓄᐃᓕᐅᕈᑎᒋᔭᐅᖃᑦᑕᖅᓯᒪᔪᓂᒃ ᑭᓯᐊᓂ 
ᑐᒃᓯᕋᖅᓯᒪᔪᑦ ᓯᕗᒧᐊᕈᑎᒃᓴᐅᓂᐊᖅᑐᓄᑦ ᐃᓄᖕᓄᑦ ᐃᓚᒋᔭᐅᑦᑎᐊᕐᓗᑎᒃ ᑲᓇᑕᒥ.  ᑖᓐᓇ 
ᐊᓪᓗᕆᐊᕈᑎᒋᔭᐅᓇᔭᖅᑐᖅ ᐱᒋᐊᖅᑎᑕᐅᒋᐊᖃᕋᔭᖅᑐᖅ ᑲᔪᖏᖅᓴᐃᓯᒪᓂᐊᖅᑐᓂᒃ ᓄᓇᓕᖕᓂ 
ᒪᑭᑕᑦᑎᐊᓂᕐᒥᒃ ᐊᒻᒪᓗ ᒪᒥᓴᕐᓂᕐᒥᓗ ᐊᑕᐅᑦᓯᒃᑲᓪᓗ ᐱᕕᖃᖅᑎᑦᑎᓗᑎᒃ ᐃᓄᖕᓂ ᐃᓅᓱᒃᑐᓂ 
ᓴᓐᖏᓂᖅᑖᖅᐸᓪᓕᐊᓗᑎᒃ  ᐊᑯᓂᐅᓂᐊᖅᑐᒥᓪᓗ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ.  

ᓇᓗᓇᐃᖅᓯᓂᖅ ᐊᒻᒪᓗ ᒪᒥᐊᓐᓂᖅ

ᐃᓱᒪᒋᓗᒍ ᓴᐃᒻᒪᖃᑎᒌᒃᐸᓪᓕᐊᓂᖅ, ᕿᑭᖅᑕᓃᒃᑯᑦ ᑲᓇᑕᒥ ᓇᓗᓇᐃᖅᓯᖁᔨᔪᑦ 
ᖃᓄᐃᓕᐅᖅᐸᓚᐅᕐᓂᖏᓐᓂᒃ ᐅᑭᐅᖅᑕᖅᑐᒥ, ᐱᓪᓗᒍ ᐃᓄᐃᑦ ᐃᓱᒪᒋᔪᓐᓃᕐᕕᖃᖁᓪᓗᒋᑦ 
ᒪᒥᓴᖅᐸᓪᓕᐊᖁᓪᓗᒋᓪᓗ.  ᑕᒪᒃᑯᐊ ᑲᔪᓯᒍᓐᓇᖅᑐᑦ ᑭᓯᐊᓂ ᓇᓗᓇᐃᖅᓯᔪᖃᖅᑲᑦ 
ᒪᒥᐊᓪᓗᑎᒃ ᖃᓄᐃᓕᐅᖅᐸᓚᐅᕐᓂᖏᓐᓂᑦ ᐃᓄᖕᓄᑦ ᕿᑭᖅᑕᓂ ᓄᓇᓕᖕᓂ  1950ᓂᑦ 
1975ᒧᑦ, ᓱᕐᓗ ᓅᑕᐅᓂᖏᑦ, ᐃᓚᒌᑦ ᐊᕕᑕᐅᓂᖏᑦ ᐊᒻᒪᓗ ᕿᒻᒦᔭᖅᑕᐅᓂᖏᑦ ᐃᓄᐃᑦ.

“ᐃᑭᓐᖑᑎᒃᑲ ᐊᒻᒪᓗ ᐊᖓᔪᖅᑳᕆᓚᐅᖅᑕᒪᓗ 
ᐃᑭᓐᖑᑎᖏᑦ ᑕᒪᒃᑯᓂᖓ ᑎᒍᒥᐊᕐᒪᑕ 
ᖃᓄᐃᓕᐅᖅᑕᐅᕙᓚᐅᕐᓂᖏᓐᓂᒃ.  ᐅᕙᑦᑎᓐᓄᓘᓐᓃᑦ 
ᑕᐃᑲᓃᓚᐅᓐᖏᒃᑲᓗᐊᖅᑎᓪᓗᑕ, ᐋᓐᓂᕐᓇᖅᑐᖅ.  
ᐲᖅᑕᐅᔭᕆᐊᓕᒃ, ᑕᕝᕙᑐᖅ (ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ), ᐃᑲᔪᕈᓐᓇᕐᓂᐊᖅᑐᒃᓴᐅᕗᑦ.  
ᑎᒍᒥᐊᖏᓐᓇᕋᑦᑎᒍ.  ᑕᐃᒪᑐᖅ, ᑭᖑᕚᑦᑎᓐᓄᑦ 
ᐊᑐᖅᑕᐅᖁᓐᖏᑕᕗᑦ ᑕᐃᒪᐃᓕᕇᕋᓗᐊᖅᑎᓪᓗᒍ.”

- ᐹᓪ ᖁᐊᓴ, ᐃᒡᓗᓕᖕᒥᐅᑦ

1

ᖃᓄᐃᓕᐅᕆᐊᖅᑕᐅᓂᖏᑦ 
ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ 

98 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᓴᐃᒻᒪᖃᑎᒌᖕᓂᖅ ᑮᓇᐅᔭᐃᑦ

ᕿᑭᖅᑕᓃᒃᑯᑦ ᓴᖅᑭᑎᑦᑎᔪᒪᔪᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᐊᖏᕈᒻᒥᒃ ᒐᕙᒪᑐᖃᒃᑯᓐᓂᑦ 
ᐊᑐᓕᖁᔭᐅᓯᒪᔪᓪᓗ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ  ᖃᐅᔨᔭᖏᑦ ᐊᒻᒪᓗ 
ᐊᑐᓕᖁᓯᒪᔭᖏᑦ ᐱᓕᕆᐊᖑᔪᓐᓇᖅᓯᖁᓪᓗᒋᑦ, ᐊᒻᒪᓗ ᕿᑭᖅᑕᓃᒃᑯᑦ ᑐᒃᓯᕋᐅᑎᒋᔭᖓᓗ 
ᓴᖅᑭᑎᑦᑎᖁᔨᓯᒪᑎᓪᓗᒋᑦ ᓴᐃᒻᒪᖃᑎᒌᖕᓂᕐᒧᑦ ᑮᓇᐅᔭᓂᒃ.  

ᓴᖅᑭᑎᑕᐅᓂᖏᑦ ᑮᓇᐅᔭᐃᑦ ᐱᕕᖃᖅᑎᑦᑎᓂᐊᖅᑐᖅ 
ᑲᓇᑕᒥ ᕿᑭᖅᑕᓃᒃᑯᓐᓂᓗ ᐊᓪᓘᕆᐊᕈᑎᖃᕈᓐᓇᕐᓗᑎᒃ 
ᒪᒥᐊᓐᓂᕐᒧᑦ ᐊᒻᒪᓗ ᓯᕗᓂᒃᓴᕆᔭᐅᔪᓂᒃ ᐃᓄᐃᑦ 
ᖃᓄᐃᑦᑕᐃᓕᓂᖏᓐᓂᒃ ᐊᒻᒪᓗ ᐊᑯᓂᐅᓂᐊᖅᑐᒧᑦ 
ᐃᑲᔫᑎᖃᖅᑎᑦᑎᓗᑎᒃ ᐃᓅᓯᕐᓂᑦᒧ ᐱᕙᓪᓕᐊᓂᕐᒧᓪᓗ 
ᐱᓕᕆᐊᒃᓴᓂᒃ ᐊᒻᒪᓗ ᐱᔪᓐᓇᕐᓂᕆᔭᐅᔪᓂᒃ 
ᐱᕙᓪᓕᐊᑎᑦᑎᓂᕐᒥᒃ ᐱᒋᐊᕈᑎᖃᖅᑎᑦᑎᓗᑎᒃ.

ᖃᓄᐃᓕᐅᕆᐊᖅᑕᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ
2

ᓴᐃᒻᒪᖃᑎᒌᖕᓂᖅ ᐃᒪᐃᓕᖓᒋᐊᖃᕐᓂᐊᕐᒪᑦ ᓇᓗᓇᐃᖅᓯᑐᐃᓐᓇᓐᖏᓪᓗᑎᒃ ᑕᒻᒪᕈᑎᒋᔭᐅᓚᐅᖅᑐᓂᒃ 
ᑭᓯᐊᓂᑦᑕᐅᖅ ᓴᖅᑭᑎᑦᑎᓗᑎᒃ ᑐᓐᖓᕕᒋᔭᐅᓂᐊᖅᑐᓂᒃ ᐱᕈᖅᑎᑦᑎᒃᑲᓐᓂᕐᓂᐊᖅᑐᒥᒃ 
ᔭᒐᑕᐅᓚᐅᖅᑐᓂᒃ ᐊᒻᒪᓗ ᓇᓗᓇᐃᖅᓯᔪᓐᓇᕐᓗᑎᒃ ᐃᓅᓯᕐᓄᑦ, ᐃᓕᖅᑯᓯᕐᒥ ᐊᒻᒪᓗ ᐱᕙᓪᓕᐊᓂᕐᒥᓗ 
ᑲᔪᓯᑦᑎᐊᕐᓂᖃᖁᓪᓗᒋᑦ. 

ᕿᑭᖅᑕᓃᒃᑯᑦ ᐊᐅᓚᑦᑎᓗᑎᒃ ᓴᐃᒻᒪᖃᑎᒌᖕᓂᕐᒧᑦ ᑮᓇᐅᔭᓂᒃ.  ᕿᑭᖅᑕᓃᒃᑯᑦ ᑮᓇᐅᔭᓕᕆᓂᕐᒧᑦ 
ᐊᑐᐊᒐᖃᐅᖅᑐᑦ ᓇᓗᓇᐃᖅᓯᒍᑕᐅᔪᓂᒃ ᒪᑐᐃᖓᑦᑎᐊᕐᓂᕐᒥᒃ ᓴᖅᑭᔮᖅᑎᑦᑎᑦᓯᐊᕐᓂᒥᓗ ᑮᓇᐅᔭᓄᑦ 
ᑐᑭᑖᕈᑎᒋᔭᐅᓯᒪᔪᓂᒃ.  ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᓇᔭᖅᑐᑦ ᒪᓕᓪᓗᑎᒃ ᑖᒃᑯᓂᖓ ᐊᑐᐊᒐᓂᒃ.

1110 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᐱᒋᐊᖅᑎᑕᐅᓂᖓ ᐃᓄᐃᑦ ᐊᑐᖅᐸᓚᐅᖅᑕᖏᑦ 
ᐊᒻᒪᓗ ᓴᓐᖏᓕᖅᑎᑦᑎᒍᑕᐅᓂᐊᖅᑐᓂᒃ ᐱᓕᕆᐊᒃᓴᑦ 
ᐱᒋᐊᕈᑎᒃᓴᐃᓪᓗ 

ᕿᑭᖅᑕᓃᒃᑯᑦ ᑮᓇᐅᔭᖃᕆᐊᖃᕐᓂᐊᕐᒪᑕ ᑲᔪᓯᑎᑦᑎᓂᐊᕈᑎᒃ ᒫᓐᓇᐅᓂᐊᖅᑐᒥᒃ 
ᐱᓕᕆᐊᒃᓴᕆᔭᐅᔪᓐᓇᖅᑐᓂᒃ ᐱᒋᐊᕈᑎᒋᔭᐅᔪᓐᓇᖅᑐᓂᓗ.  ᖄᖓᒍᓪᓗ, ᕿᑭᖅᑕᓃᒃᑯᑦ 
ᐊᑭᓕᖅᑕᐅᒍᒪᓪᓗᑎᒃ ᐊᑐᓚᐅᖅᑕᒥᖕᓂᑦ ᓴᖅᑭᑎᑦᑎᕙᓪᓕᐊᑎᓪᓗᒋᑦ ᐸᐃᑉᐹᕈᔪᓂᒃ 
ᐊᐅᓚᑦᑎᔾᔪᑎᒋᔭᐅᔪᓂᓗ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓂᑦ.
  
ᐱᑕᖃᕆᐊᖃᕐᓂᐊᕐᒪᑕ ᐆᑦᑐᕋᖅᑕᐅᔪᓐᓇᕐᓂᐊᖅᑐᒥᒃ ᐱᓕᕆᐊᒃᓴᒥᒃ 
ᐃᓕᓐᓂᐊᕈᑕᐅᓂᐊᖅᑐᒥᒃ ᑲᓇᑕᒥᐅᑕᓂ ᐃᓄᐃᑦ ᒥᒃᓵᓄᑦ ᐊᒻᒪᓗ 
ᐃᑲᔪᕐᓂᖃᕈᓐᓇᕐᓂᐊᖅᑐᒥᒃ ᑭᖑᕚᕇᑦ ᖁᒃᓴᓪᓚᒍᑎᒋᓯᒪᔭᖏᓐᓂᒃ ᐃᓄᐃᑦ.  ᕿᑭᖅᑕᓃᒃᑯᑦ, 
ᓴᓐᖏᓂᖃᖅᑎᑕᐅᓯᒪᓪᓗᑎᒃ ᓄᓇᕗᒥᑦ ᐊᖏᕈᑎᖓᓂᑦ, ᒪᑭᒋᐊᖅᑎᑦᑎᓯᒪᔪᖅ 
ᖃᓄᐃᑦᑕᐃᓕᓂᕐᒥᒃ ᐃᓄᖕᓂ ᕿᑭᖅᑕᓂ ᓄᓇᓕᖕᓂᑦ.  ᕿᑭᖅᑕᓃᒃᑯᑦ ᐱᓕᕆᐊᒃᓴᖏᑦ 
ᐃᓛᒃᑰᖓᔪᑦ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᑦ.  ᑎᒥᐅᑎᓪᓗᒋᑦ ᑭᒡᒐᖅᑐᐃᔪᓂᒃ ᐃᓄᖕᓂᑦ 
ᕿᑭᖅᑕᓂ ᓄᓇᓕᖏᓐᓂᑦ, ᕿᑭᖅᑕᓃᒃᑯᑦ ᑎᒥᐅᓗᑎᒃ ᐊᑲᐅᓂᖅᐹᖑᔪᖅ ᑖᒃᑯᓂᖓ 
ᐱᓕᕆᐊᖃᖔᖅᑲᑕ ᓴᓐᖏᓂᖅᑖᖅᑎᑦᑎᒃᑲᓐᓂᕐᓂᕐᒥᒃ ᐊᒻᒪᓗ ᒪᒥᓴᕈᑎᒃᓴᐅᔪᓐᓇᖅᑐᓂᒃ.  

ᓱᓕᓗ, ᑲᔪᓯᑎᑕᐅᑦᑎᐊᕐᓂᐊᖅᐸᑦ ᓴᐃᒻᒪᖃᑎᒌᖕᓂᖅ, ᕿᑭᖅᑕᓂ ᐃᓄᐃᑦ 
ᑕᐅᑐᓐᖑᐊᖅᑕᖏᓐᓂᒃ ᐋᖅᑭᒃᓯᒪᓂᖅᓴᐅᒋᐊᓖᑦ ᓯᕗᒃᑲᖅᑕᐅᓗᑎᓪᓗ ᐃᓄᖕᓄᑦ.  ᑕᒪᒃᑯᐊ 
ᐱᓕᕆᐊᒃᓴᑦ ᓴᖅᑭᑎᑕᐅᓗᑎᒃ ᐃᓄᖕᓂᑦ ᐃᓄᖕᓄᑦ ᐊᒻᒪᓗ ᐃᓛᒃᑰᖓᓗᑎᒃ ᐊᓯᖏᓐᓂᑦ 
ᐊᐅᓚᑕᐅᔪᓂᒃ ᐱᓕᕆᐊᓂᒃ ᐱᖁᔭᕐᔪᐊᓂᒃ ᓄᓇᕗᑦ ᒐᕙᒪᖓᓂᑦ ᒐᕙᒪᑐᖃᒃᑯᓐᓂᓗ.  

ᕿᑭᖅᑕᓃᒃᑯᑦ ᐱᒋᐊᖅᑎᑦᑎᓂᐊᖅᐳᑦ ᐅᑯᓂᖓ ᑖᒃᑯᐊ ᐱᔭᕇᖅᓯᒪᓕᖅᑎᓪᓗᒍ 
ᐃᓄᐃᑦ ᑕᐃᔅᓱᒪᓂᒃ ᖃᓄᐃᓕᐅᖅᑕᐅᓂᕕᓂᖏᑦ ᐊᒻᒪᓗ 
ᓴᓐᖏᓂᖅᑖᖅᑎᑦᑎᓂᕐᒥᒃ ᐱᓕᕆᐊᒃᓴᓂ ᐱᒋᐊᕈᑎᒃᓴᓂᓗ.  
ᓴᖅᑭᓯᒪᓕᖅᑎᓪᓗᒋᑦ, ᑖᒃᑯᐊ ᐱᓕᕆᐊᒃᓴᑦ ᐊᑯᓂᐅᓂᖅᓴᒧᑦ 
ᑐᓐᖓᕕᒋᔭᐅᔪᓐᓇᕐᓗᑎᒃ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᓪᓗ 
ᐱᓕᕆᐊᒃᓴᓄᑦ. 

•	 ᐃᓕᓐᓂᐊᕐᓂᖅ ᐊᒻᒪᓗ ᑐᓴᐅᒪᑎᑦᑎᓂᖅ  

•	 ᓱᕈᓯᕐᓄᑦ ᐃᓅᓯᒃᑐᓄᓪᓗ ᐆᑦᑐᕋᖅᑕᐅᔪᒥᒃ	

•	 ᐃᓚᒌᑦ ᑲᑎᒃᑲᓐᓂᕐᓂᖏᑦ,ᐊᒻᒪᓗ ᒪᒥᓴᕐᓂᕐᒥ 
ᐆᑦᑐᕋᖅᑕᐅᓗᓂ ᐱᓕᕆᐊᒃᓴᑦ  	

•	 ᖃᐅᔨᒪᔭᐅᔪᓂᒃ ᓴᖅᑭᑎᑦᑎᑕᐅᓂᖏᓐᓄᑦ 
ᐆᑦᑐᕋᐅᑎᓗᓂ ᐱᓕᕆᐊᒃᓴᖅ

3
ᐃᓕᓐᓂᐊᕐᓂᖅ ᐊᒻᒪᓗ ᑐᓴᐅᒪᑎᑦᑎᓂᖅ  

ᐅᓪᓗᒥ, ᐊᒥᓱᐃᑦ ᑲᓇᑕᒥᐅᑕᐃᑦ ᖃᐅᔨᒪᓐᖏᑦᑎᐊᖅᑐᑦ ᐃᓄᐃᑦ ᐊᑐᕙᓚᐅᖅᑕᖏᓐᓂᒃ ᓅᑕᐅᖃᑦᑕᖅᑎᓪᓗᒋᑦ ᑲᓇᑕ 
ᓯᕗᒧᐊᖅᑎᑦᑎᒐᓱᒃᑎᓪᓗᒋᑦ ᓄᓇᓕᖕᓂᑦ ᑲᓇᑕᓐᖑᖅᑎᑦᑎᒐᓱᒃᑎᓪᓗᒋᑦ.
 
ᕿᑭᖅᑕᓃᒃᑯᑦ ᑐᒃᓯᕋᖅᑐᑦ ᐊᔾᔨᒌᓐᖏᑦᑐᓂᒃ ᐱᑕᖃᕐᓂᐊᖅᑐᒥᒃ ᑐᓴᐅᒪᖃᑦᑕᐅᑎᔾᔪᑎᖃᕐᓗᑎᒃ ᐊᒻᒪᓗ ᑭᓇᒃᑯᑐᐃᓐᓇᕐᓄᓗ 
ᐅᐸᒃᑕᐅᔪᓐᓇᕐᓂᐊᖅᑐᒥᒃ ᖃᓄᐃᓕᐅᖅᑎᑦᑎᓗᑎᒃ ᑐᓴᖅᑎᑦᑎᔪᓐᓇᕐᓂᐊᕐᓗᑎᒃ ᐃᓕᓐᓂᐊᖅᑎᑦᑎᓗᑎᓪᓗ ᐃᓄᖕᓂᑦ ᐊᓯᖏᓐᓂᓗ 
ᑲᓇᑕᒥᐅᓂᒃ ᐃᓄᐃᑦ ᐊᑐᕙᓚᐅᖅᑕᖏᓐᓂᑦ ᕿᑭᖅᑖᓗᖕᒥᐅᑕᐅᔪᓂᒃ.  ᑖᓐᓇ ᖃᓄᐃᓕᐅᕐᓂᒃᓴᖅ ᖁᕕᐊᓲᑎᖃᕐᓂᐊᕐᓗᓂ ᐃᓄᐃᑦ 
ᓯᕗᓕᖅᑎᐅᓂᖏᓐᓂᒃ ᐱᓂᐊᕐᓂᖃᕐᑎᒃ ᐱᕙᓪᓕᐊᑎᑦᑎᔪᒪᓗᑎᒃ ᐃᓚᐃᓐᓈᖅᓯᐅᖅᓯᒪᓐᖏᑦᑐᒥᒃ ᑲᓇᑕᒥ.  

ᓱᕈᓯᕐᓄᑦ ᐃᓅᓯᒃᑐᓄᓪᓗ ᐆᑦᑐᕋᖅᑕᐅᔪᒥᒃ ᐱᓕᕆᐊᒃᓴᑦ  

ᓄᓇᕗᑦ ᖁᑦᑎᖕᓂᖅᐹᖑᔪᒥᒃ ᐃᕐᓂᐅᕐᓂᖃᕐᒪᑕ ᐊᒻᒪᓗ ᕿᑎᖅᐸᓯᐊᓃᑦᑐᓪᓗ ᐅᑭᐅᓖᑦ ᐊᒥᓲᓐᖏᓐᓂᖅᐹᖑᓪᓗᑎᒃ ᑲᓇᑕᒥ.  
ᓱᓕ, ᑭᓪᓕᖃᖅᑎᑕᐅᕗᑦ ᓱᕈᓯᕐᓄᑦ ᐃᓅᓱᒃᑐᓄᓗ ᑐᕌᖓᔪᓂᒃ ᐱᓕᕆᐊᒃᓴᓂ ᐱᔪᒪᓂᖅᑖᖅᑎᑦᑎᔪᓐᓇᖅᑐᓄᑦ ᓱᕈᓯᕐᓂᑦ  
ᐃᓱᒪᒋᓐᖑᐊᖅᑕᖏᓐᓂᒃ ᐃᓱᒪᒋᔭᖏᓐᓂᓗ ᑲᔪᓯᑎᑦᑎᒍᑎᖃᕈᓐᓇᕐᓂᕐᒧᑦ.  ᐃᓕᖅᑯᓯᕐᒨᖓᔪᓂᒃ ᐱᓕᕆᐊᒃᓴᖅᑕᖃᑦᑎᐊᓐᖏᑦᑐᖅ 
ᐃᑲᔪᕋᔭᖅᑐᓂᒃ ᓱᕐᓗ ᐃᓕᖅᑯᓯᕐᒥᓂᒃ ᐅᐱᒍᓱᒍᓐᓇᕐᓂᕐᒥᒃ ᐊᒻᒪᓗ ᑭᓇᐅᓂᕐᒥᓂᒃ.

ᕿᑭᖅᑕᓃᒃᑯᑦ ᐅᐃᒍᒋᐊᖅᓯᒍᒪᔪᑦ ᐃᑲᔪᖅᑐᕐᓂᕆᔭᖏᓐᓂᒃ ᐃᓘᓐᓇᖓᒍᑦ ᐱᕙᓪᓕᐊᑎᑦᑎᓗᑎᒃ ᐊᒻᒪᓗ ᐃᓕᒍᑎᒃᓴᐅᓂᐊᖅᑐᓂᓗ 
ᓱᕈᓯᕐᓂ ᐃᓅᓱᒃᑐᓂᓗ.  

ᐃᓚᒌᑦ ᑲᑎᒃᑲᓐᓂᕐᓂᖏᑦ,ᐊᒻᒪᓗ ᒪᒥᓴᕐᓂᕐᒥ ᐆᑦᑐᕋᖅᑕᐅᓗᓂ ᐱᓕᕆᐊᒃᓴᑦ  

ᐃᓚᒋᓗᒍ ᓴᐃᒻᒪᖃᑎᒌᒃᐸᓪᓕᐊᓂᕐᒥᒃ ᐊᒻᒪ ᒪᒥᓴᕐᓂᕐᒥᓗ, ᐃᓚᒌᑦ ᐊᒃᑐᖅᑕᐅᓯᒪᔪᑦ 
ᓅᑕᐅᓚᐅᖅᑐᕕᓂᕐᓂ ᐱᕕᖃᖅᑎᑕᐅᓗᑎᒃ ᐃᓚᒋᔭᖏᓐᓂᒃ ᐊᕕᑕᐅᓚᐅᖅᑐᓂᒃ 
ᑕᑯᔭᖅᑐᕈᓐᓇᖅᑎᑕᐅᓗᑎᒃ.  

ᕿᑭᖅᑕᓃᒃᑯᑦ ᑐᒃᓯᕋᐅᑎᖃᕐᒥᔪᑦ ᒫᓐᓇᐅᓂᖓᓂᒃ ᐃᑲᔫᑎᒋᔭᐅᓂᐊᖅᑐᓂᒃ 
ᑖᒃᑯᓂᖓ ᐃᓚᒌᖑᔪᓄᑦ ᐊᒻᒪ ᖃᐅᔨᓴᖅᑕᐅᓗᑎᒃ 
ᒪᑭᒪᐃᓐᓇᕈᓐᓇᕋᔭᕐᒪᖔᑦ ᒪᒥᓴᕈᑎᒃᓴᐅᓂᐊᖅᑐᓂᒃ ᐱᓕᕆᐊᒃᓴᓂ. 

ᖃᐅᔨᒪᔭᐅᔪᓂᒃ ᓴᖅᑭᑎᑦᑎᑕᐅᓂᖏᓐᓄᑦ ᐆᑦᑐᕋᐅᑎᓗᓂ 
ᐱᓕᕆᐊᒃᓴᖅ

ᕿᒻᒦᑦ ᐱᒻᒪᕆᐅᓯᒪᔪᑦ ᐃᓄᐃᑦ ᐃᓕᖅᑯᓯᐊᓄᑦ 
ᖃᓄᐃᓕᐅᖅᓯᒪᔭᖏᓐᓄᓗ.  ᐃᓄᐃᑦ ᕿᒻᒥᓂᒃ ᐊᑐᐃᓐᓇᖅᑐᑦ 
ᐃᖏᕐᕋᔾᔪᑎᒋᓪᓗᒋᑦ ᐊᒻᒪᓗ ᐊᖑᓇᓱᒋᐊᕈᑎᒋᓪᓗᒋᑦ.
 
ᕿᑭᖅᑕᓃᒃᑯᑦ ᐱᓕᕆᐊᒃᓴᖃᖁᔨᔪᑦ ᐃᖅᑲᐅᒪᔾᔪᑎᒋᔭᐅᓂᐊᖅᑐᓂᒃ 
ᕿᒻᒦᔭᖅᑕᐅᓂᖏᓐᓂᑦ ᐃᓄᐃᑦ.  ᑖᓐᓇ ᐱᓕᕆᐊᒃᓴᖅ 
ᐃᑲᔪᕐᓂᖃᕈᓐᓇᕐᓂᐊᖅᑐᖅ ᐆᒻᒪᖅᑎᑕᐅᓂᖓ ᐃᓚᖓ 
ᐃᓄᐃᑦ ᐃᓕᖅᑯᓯᐊ ᔭᒐᑐᐃᓐᓇᕆᐊᖃᓕᖅᑎᓪᓗᒍ ᒐᕙᒪᐅᔪᑦ 
ᖃᓄᐃᓕᐅᕈᑎᒋᔭᖏᓐᓄᑦ ᐊᒻᒪᓗ ᐃᑲᔪᖅᑐᐃᓂᐊᖅᑐᓂᒃ ᑭᖑᕚᕇᑦ 
ᐃᓕᓐᓂᐊᕐᓂᖏᓐᓄᑦ. 

ᖃᓄᐃᓕᐅᕆᐊᖅᑕᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ

1312 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᑐᑭᓯᒋᐊᕈᑎᑦ ᖃᓄᐃᓕᖓᖃᑦᑕᖅᓯᒪᓂᖓ ᕿᑭᖅᑕᓂ ᓄᓇᓕᖏᑦ – 1950ᓂᑦ 1975ᒧᑦ
ᐅᖓᑕᕐᓂᖅ II ᐱᔭᕇᖅᓯᒪᓕᖅᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᖅᓯᒪᔪᑦ 
ᐃᓅᓯᕐᒧᑦ, ᐱᕙᓪᓕᐊᓂᕐᒧᑦ ᐊᒻᒪᓗ ᐃᓕᖅᑯᓯᕐᒥᒃ ᑕᐅᖅᓰᑎᑦᑎᓂᕐᒥᒃ 
ᐅᑭᐅᖅᑕᖅᑐᒥ ᐱᐅᓐᖏᑦᑐᒃᑯᑦ ᐊᒃᑐᕈᑎᒋᔭᐅᓯᒪᔪᓄᑦ ᐅᓪᓗᒥᒧᑦ ᕿᑭᖅᑕᓂ 
ᐃᓄᖕᓄᑦ.  ᑖᒃᑯᐊ ᐊᑐᐊᒐᐃᑦ ᓴᓇᔭᐅᔪᑦ ᐊᖏᖅᑕᐅᓯᒪᔪᓪᓗ ᐊᑐᕚᒥ ᒐᕙᒪᐅᔪᓄᑦ 
ᐊᑲᐅᓐᖏᓕᐅᖅᑎᑦᑎᓯᒪᓚᐅᖅᑐᑦ ᖁᒃᓴᓪᓚᒍᑎᒋᔭᐅᓯᒪᔪᓪᓗ ᐃᓄᐃᑦ ᐃᓅᓯᖏᓐᓄᑦ. 

ᑎᓕᐅᖅᑕᐅᓂᒃᑯᑦ ᓅᑕᐅᓂᖅ ᐊᒻᒪ ᐃᓚᒌᑦ ᐊᕕᑕᐅᓂᖏᑦ  

1950-ᑎᐅᑉ ᓯᕗᓂᐊᓂᑦ ᐃᓄᐃᑦ ᐃᓅᓯᖃᓚᐅᖅᓯᒪᔪᑦ ᐃᓚᒌᕈᔪᐃᑦ ᑲᑎᓐᖓᖃᑦᑕᖅᖢᑎᒃ ᓅᖃᑦᑕᖅᖢᑎᒃ ᓯᓚᒥᒃ ᒪᓕᒃᖢᑎᒃ 
ᐆᒪᔪᓂᒃ ᒪᓕᒃᖢᑎᓪᓗ.  1950ᓂᑦ 1975ᒧᑦ ᐃᓄᐃᑦ ᐃᓚᒌᑦ ᐊᕕᑕᐅᓕᓚᐅᖅᓯᒪᔪᑦ ᒐᕙᒪᒃᑯᑦ ᐱᓕᕆᐊᕆᔭᖏᓐᓂᑦ ᐊᒻᒪᓗ 
100ᖑᔪᑦ ᐅᖓᑖᓂᓘᓐᓃᑦ ᐃᓄᐃᑦ ᓄᓇᒋᕙᓚᐅᖅᑕᖏᑦ ᕿᑭᖅᑖᓗᖕᒥᑦ ᒥᑭᓪᓕᒋᐊᖅᑕᐅᓚᐅᖅᓯᒪᔪᑦ 13ᑐᐃᓐᓇᓕᖅᖢᑎᒃ 
ᓄᓇᓖᑦ ᐊᐅᓚᑕᐅᔪᓄᑦ ᑲᓇᑕᐅᑉ ᒐᕙᒫᓄᑦ.  ᐃᓄᐃᑦ ᐊᑐᕐᓂᕐᓗᒃᑕᐅᓚᐅᖅᑐᑦ ᓱᕐᓗ ᓴᐃᒻᒪᑏᑦ ᓇᐸᕈᑖᑎᑐᑦ 
ᑲᔪᓯᑎᑦᑎᓂᐊᕐᒪᑕ ᐱᕈᖅᑎᑦᑎᕙᓪᓕᐊᓗᑎᒃ ᐅᑭᐅᖅᑕᖅᑐᒥ.  ᑕᐃᒪᓐᓇᓕᐅᖅᑎᓪᓗᒋᑦ, ᐃᓚᒌᑦ ᐊᕕᑕᐅᖃᑦᑕᓚᐅᖅᑐᑦ, 
ᓄᓇᓖᓪᓗ ᐊᕕᒃᑐᖅᓯᒪᕈᓘᔭᓕᖅᖢᑎᒃ ᐊᒻᒪᓗ ᐃᓕᖅᑯᓯᕐᒥ ᔭᒐᐃᔪᖃᓕᖅᖢᓂ.

“ᕿᒻᒦᔭᖅᑕᐅᔪᔪᒍᑦ. ᑭᒃᓵᕈᑎᒋᓚᐅᖅᑕᒃᑲ, ᐃᖏᕐᕋᔾᔪᑎᑐᐊᖑᓚᐅᕐᒪᑕ. . . 
ᐱᔪᓐᓇᖅᑎᑦᑎᓯᒪᓚᐅᕐᖓᑕ, ᐊᔪᖅᓯᓯᒪᑎᓪᓗᑕ.”

- ᔨᑯᐱ ᓄᕿᓐᖓᖅ, ᕿᑭᖅᑕᕐᔪᐊᕐᒥᐅᑦ

“ᕿᒻᒦᑦ ᐊᓐᓇᐅᒪᔾᔪᑎᑐᐊᖑᓚᐅᖅᑐᑦ. ᐅᓪᓗᒥ ᐆᒪᔪᒍᑦ ᕿᒻᒥᑦᑎᓐᓂᑦ.  
ᐃᖏᕐᕋᔾᔪᑎᑐᐊᕆᓚᐅᕋᑦᑎᒍ, ᐃᓅᓯᕆᓪᓗᑎᒍᑦ ᐅᐊᑦᑎᐊᕈ …” 

- ᔫᑕ ᑕᖅᑐ, ᐃᒃᐱᐊᕐᔪᖕᒥᐅᑦ

“. . . ᖃᒧᑕᐅᔭᖃᓕᓚᐅᖅᑐᖓ ᐅᖃᐅᔾᔭᐅᓚᐅᖅᑎᓪᓗᑕ ᕿᒻᒥᕗᑦ 
ᑐᖁᒋᐊᖃᕋᑦᑎᒍ.  ᐱᓱᖃᑦᑕᖅᓯᒪᔪᖓ ᖃᒧᑕᐅᔭᕋ ᐊᔪᓕᖅᓯᒪᑎᓪᓗᒍ.  
ᕿᒻᒥᖃᓚᐅᕈᒪ ᐊᔪᓕᓚᐅᓐᖏᑦᑐᓂ. . .”

- ᒍᑎᓕᐊᖅ ᔫᑎᐊ, ᑭᒻᒥᕈᕐᒥᐅᑦ

“ᐃᓪᓗᕗᑦ ᕿᒪᓚᐅᖅᑕᕗᑦ ᑭᓱᓕᔭᓐᖏᑦᑎᐊᖅᖢᑕ ᐊᓐᓄᕌᕗᑦ 
ᐊᑐᖅᑕᐅᕗᑦ ᑭᓯᒥ,  ᑭᓱᓕᒫᕗᑦ ᕿᒪᒃᖢᒋᑦ. . . ᐃᓱᒪᓪᓗᑕ 
ᐅᑎᕈᒫᕐᓂᐊᖅᖢᑕ.”

- ᓛᑎ ᐊᔭᒍᑕᐃᓐᓇᖅ, ᓴᓂᑭᓗᐊᕐᒥᐅᑦ

“ᐱᖁᑎᓕᒫᕗᑦ, ᑎᒍᓯᓚᐅᖅᓯᒪᔪᒍᑦ ᑎᒍᒥᐊᒍᓐᓇᖅᑕᑦᑎᓐᓂᒃ, ᑖᒃᑯᐊ 
ᑕᕝᕙ ᓇᒃᓴᓚᐅᖅᑕᑐᐊᕗᑦ ᒪᐅᖓ.” 

- ᐃᓚᐃᔭ ᑰᐸᓕ, ᕿᑭᖅᑕᕐᔪᐊᕐᒥᐅᑦ

“ᖃᓂᓪᓗᑕ ᐃᓚᒌᑦᑎᐊᓚᐅᖅᑐᒍᑦ  ᐃᓅᖃᑎᒌᑦᑎᐊᖅᖢᑕ 
ᐊᒻᒪᓗ ᑲᑐᔾᔨᑦᑎᐊᖃᑦᑕᖅᖢᑕᓗ ᐱᓕᕆᒋᐊᕆᒋᐊᖃᖅᑕᑦᑎᓐᓂ.  
ᐅᓪᓗᒥ ᐃᓚᒌᑦ ᐊᔾᔨᒌᔪᓐᓃᕐᒪᑕ, ᐃᓚᒌᑦᑎᐊᓚᐅᖅᑐᒍᑦ.  ᑕᒪᓐᓇ 
ᑭᖑᓂᖃᓈᕆᔭᕋ.” 

- ᑖᒪᔅ ᑯᑉᓗ, ᐃᒡᓗᓕᖕᒥᐅᑦ

ᕿᒻᒦᔭᖅᑕᐅᓂᖅ (ᕿᒧᒃᓯᐅᑎᓂ)

ᐊᒥᓱᓄᑦ ᐃᓄᐃᑦ ᓅᑕᐅᑎᓪᓗᒋᑦ ᓄᓇᓕᖕᓄᑦ, ᐊᑲᐅᓐᖏᓕᐅᕈᑎᑦ ᓴᖅᑭᑉᐸᓪᓕᐊᓕᔪᔪᑦ ᑖᒃᑯᓄᖓ ᖃᓪᓗᓈᓂ 
ᐃᓄᖕᓂᓗ ᕿᒻᒦᑦ ᐱᔾᔪᑎᒋᓪᓗᒋᑦ.  ᑖᒃᑯᐊ ᕿᒻᒦᑦ ᕿᒧᒃᓯᐅᑎᑦ ᐱᒻᒪᕆᐅᓚᐅᖅᑐᑦ ᐊᖑᓇᓱᒋᐊᕈᑎᒋᔭᐅᓪᓗᑎᒃ ᐊᒻᒪᓗ 
ᐃᖏᕐᕋᖃᑦᑕᕈᓐᓇᖅᖢᑎᒃ ᓇᒧᑐᐃᓐᓇᖅ ᐅᑭᐅᖅᑕᖅᑐᒥ ᐃᒃᑭᓐᓇᕐᑐᕐᔪᐊᕐᒥ ᐊᒻᒪᓗ ᐃᓚᒋᔭᐅᖃᑕᐅᓪᓗᓂ ᐃᓄᐃᑦ 
ᐱᖅᑯᓯᐊᓂ. 

ᐸᓖᓯᒃᑯᑦ ᑭᐅᔾᔪᑎᖃᖅᖢᑎᒃ ᐊᑲᐅᓐᖏᓕᐅᕈᑎᒋᔭᐅᔪᓂᒃ ᕿᒻᒦᑦ ᐱᔾᔪᑎᒋᓪᓗᒋᑦ ᑕᐃᒪᐃᒻᒪᑦ ᑭᖑᓂᑦᑎᐊᖓᒍᑦ 
ᕿᒻᒦᔭᖅᑕᐅᓕᓚᐅᖅᑐᑦ ᐃᓄᐃᑦ.  ᑕᒪᓐᓇ ᑐᑭᖃᖅᑐᖅ ᐃᒫᒃ ᐃᓄᐃᑦ ᐊᐅᓪᓚᖃᑦᑕᕈᓐᓃᖅᖢᑎᒃ ᓄᓇᓕᖕᓂᑦ ᐊᒻᒪᓗ 
ᓂᕿᒃᓴᖅᓯᐅᕈᓐᓇᐃᓕᓪᓗᑎᓪᓗ ᐃᓚᒋᔭᖏᓐᓄᑦ.

1514 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᐃᓪᓗᑭᒃᓴᕐᓂᖅ 

ᑖᒃᑯᐊ ᓄᑖᖑᔪᑦ ᓄᓇᓕᓐᖑᖅᑎᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᑦ ᓯᕗᓕᖅᑎᒋᔭᖏᓐᓄᑦ ᑭᓱᑕᖃᑦᑎᐊᓚᐅᓐᖏᑦᑐᑦ 
ᐃᑲᔪᕈᑎᒋᔭᐅᔪᓐᓇᖅᑐᓄᑦ ᓅᑕᐅᓯᒪᔪᓄᑦ ᐃᓄᖕᓄᑦ.  ᐅᖃᐅᑎᔭᐅᓚᐅᖅᑐᑦ ᐃᒡᓗᖃᖅᑎᑕᐅᓂᐊᕐᓂᖏᓐᓂᒃ ᐊᒻᒪᓗ 
ᐃᓄᓕᕆᓂᕐᒧᑦ ᐱᔨᑦᓯᕋᕈᑎᖃᕐᓂᐊᕐᓂᕋᖅᖢᑎᒃ ᑲᔪᓯᑎᑕᐅᓚᐅᓐᖏᑦᑐᓂᒃ ᐊᒻᒪᓗ ᑕᐃᒃᑯᐊ ᓅᑕᐅᓯᒪᔪᑦ ᐃᓄᐃᑦ 
ᐱᕕᖃᕈᓐᓇᓚᐅᓐᖏᑦᑐᑦ ᐊᑭᓕᖅᓱᐃᒍᓐᓇᕐᓂᕐᒥᒃ ᖃᓪᓗᓈᓄᑦ ᐃᒡᓗᓕᐅᖅᑕᐅᓯᒪᔪᓂᒃ. 
 
ᐃᓄᐃᑦ ᐃᒡᓗᕋᓛᓃᒋᐊᖃᓚᐅᖅᑐᑦ ᑐᐱᕐᓂᓪᓘᓐᓃᑦ ᐊᒻᒪᓗ ᓂᕿᒃᓴᖅᓯᐅᖃᑦᑕᕆᐊᖃᖅᖢᑎᒃ ᐊᑦᑕᕐᕕᖕᓂᑦ.  ᑕᒪᓐᓇ 
ᖃᓄᐃᓐᓂᐅᔪᖅ ᐊᖏᓪᓕᒋᐊᓚᐅᖅᓯᒪᔪᖅ ᑖᒃᑯᐊ ᒐᕙᒪᑐᖃᒃᑯᑦ ᐊᑐᓕᖅᑎᑦᑎᓕᖅᑎᓪᓗᒋᑦ ᐆᒪᔪᓂᒃ ᐱᖁᔭᒥᒃ 
ᑭᓪᓕᖃᖅᑎᑦᑎᔪᒥᒃ ᐊᖑᓇᓱᒍᓐᓇᕐᓂᕐᒧᑦ, ᑭᓪᓕᖃᖅᑎᑦᑎᔪᒥᒃ ᐃᓕᖅᑯᓯᑎᒍᑦ ᐃᑭᐊᕈᑕᒃᓴᓕᐅᕐᓂᕐᒥᒃ ᓱᕐᓗ ᑐᒃᑑᑉ 
ᐊᒥᖏᑦ ᐅᖁᒃᓴᕈᑎᒋᔭᐅᖃᑦᑕᖅᑎᓪᓗᒋᑦ.

ᓂᕿᒃᓴᖃᑦᑎᐊᓐᖏᓐᓂᖅ ᐊᒻᒪ ᑳᖕᓂᖅ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᓚᐅᕐᒥᔪᑦ ᓂᕿᒃᓴᖃᑦᑎᐊᓐᖏᓐᓂᕐᒥᒃ ᑳᖃᑦᑕᕐᓂᕐᒥᓗ ᐃᓄᐃᑦ 1950 ᐊᒻᒪ 1975 
ᐊᑯᓐᓂᖓᓂᑦ.  ᓅᑕᐅᓂᖏᑦ ᐃᓄᐃᑦ ᐊᒥᓲᓂᖏᑦ ᖃᐅᔨᒪᓐᖏᑦᑕᒥᓄᑦ ᓅᑕᐅᓪᓗᑎᒃ ᓯᓚᖓᓗ ᐆᒪᔪᖏᓪᓗ 
ᐊᔾᔨᐅᓐᖏᑦᑑᓪᓗᑎᒃ ᑕᐃᒪᐃᒻᒪᑦ ᐱᔭᕆᑐᓚᐅᖅᑐᖅ ᓂᕿᒃᓴᖅᓯᐅᕋᓱᒃᖢᓂ.  ᓱᕐᓗ ᐆᑦᑑᑎᒋᓗᒍ, ᐃᓄᐃᑦ ᐃᓄᒃᔪᐊᕐᒥᑦ 
ᓅᑕᐅᓚᐅᖅᑐᓄᑦ ᖃᐅᓱᐃᑦᑐᕐᒧᑦ ᖁᑦᑎᒃᑐᒥ, ᐅᖓᓯᓐᓂᖃᖅᑐᒧᑦ 2,250 kmᓂ, ᐅᖓᓯᓐᓂᖃᖅᑐᖅ ᓱᕐᓗ ᑐᕌᓐᑐᒥᑦ 
ᑕᐃᑯᖓ ᒥᐊᓕᒐᓄᑦ ᒪᐃᐋᒥᒧᑦ. 

ᐃᓄᐃᑦ ᕿᒻᒦᔭᖅᑕᐅᓂᖏᑦ ᐃᓚᒋᔭᐅᖃᑕᐅᓚᐅᕐᒥᔪᖅ ᓂᕿᒃᓴᖃᑦᑎᐊᓐᖏᓐᓂᕐᒥᒃ ᓱᖃᐃᒻᒪᑦ ᐃᓄᐃᑦ 
ᐱᔾᔪᑎᒃᓴᑐᖃᕆᔭᖏᓐᓂᒃ ᐋᑕᐅᓚᐅᕐᒪᑕ ᐊᑐᖅᑐᓂᒃ ᐊᖑᓇᓱᒋᐊᕈᑕᐅᔪᓂᒃ.

“ᓂᓚᓱᒻᒪᕆᓚᐅᖅᓯᒪᔪᖅ ᑐᐱᕗᑦ ᓇᑉᐸᖅᐸᓪᓕᐊᓪᓗᑎᒍ.  
ᐅᓐᓄᐊᓕᒫᖅ ᐃᖅᑯᒪᒋᐊᖃᓚᐅᖅᑐᖓ ᐃᓱᒫᓗᒃᑲᒪ ᕿᑐᕐᖓᕗᑦ 
ᖁᐊᕐᓂᐊᕋᓱᒋᓪᓗᒋᑦ.”

- ᒫᑯᓯ ᓴᐅᓪᓗᐊᐱᒃ, ᐸᓐᓂᖅᑑᕐᒥᐅᑦ

“ᐱᖓᓱᑦ ᐊᕐᕌᒍᑦ ᖄᖏᖅᑎᓪᓗᒋᑦ, ᐊᖓᔪᖅᑳᒃᑲ ᐃᓪᓗᑖᓚᐅᖅᑐᑦ.  
ᑕᐃᒃᑯᐊᖑᓚᐅᖅᓯᒪᔪᑦ ᑭᑉᐹᕆᒃᑐᕈᓗᐃᑦ, ᖃᓪᓗᓈᖅᓯᐅᑎᐅᔪᒥᒃ. 
ᒥᑭᔪᒥᒃ ᑭᐊᒃᓴᐅᑎᖃᓚᐅᖅᑐᖅ.  ᐊᐅᓚᐅᑎᖃᓐᖏᖦᖢᓂ, 
ᐃᓪᓗᕈᓯᖃᓐᖏᑦᑐᒥᒃ.  . ᓇᔪᓚᐅᖅᑕᕗᑦ. ᐊᑖᑕᒐ 12ᓂ 
ᕿᑐᕐᖓᖃᓚᐅᕐᖓ ᑕᒪᑦᑕᓗ ᐊᖓᔪᖅᑳᒃᑯᑦᑎᓐᓂᕐᒥᐅᑕᓪᓗᑕ...ᐊᖓᔪᒪ 
ᕿᑐᕐᖓᖏᑦ ᓇᔪᖅᓯᕙᑦᑐᒋᑦ ᑕᒪᑦᑕ ᐃᓪᓗᒥᐅᖃᑎᒌᓚᐅᖅᑐᒍᑦ 
ᓇᔪᒐᒃᓴᐅᓗᐊᕐᓇᓂᒃ...ᓇᑎᖓ ᖃᐅᓯᓪᓗᓂ.  ᐃᓗᐊ ᓯᑯᖃᑦᑕᖅᖢᓂ. 
ᐸᓂᖅᓯᐊᖑᑎᓪᓗᒍ ᐊᑯᓂᐅᕙᓚᐅᖅᑐᖅ.... ᑕᐃᓐᓇ ᐃᒡᓗ 
ᐃᖅᑲᕋᐃᒐᒃᑯ ᕿᐊᓲᖑᔪᖓ.”

- ᓕᐊ ᐅᖄᓪᓚ, ᐃᒃᐱᐊᕐᔪᖕᒥᐅᑦ

“ᕿᒥᖃᕈᓐᓃᖅᑎᓪᓗᒍ ᖃᒧᑕᐅᔭᖅᑕᖃᓚᐅᓐᖏᒻᒪᑦ ᓱᓕ, 
ᑳᓕᖃᑦᑕᓚᐅᖅᑐᒍᑦ.  ᐅᕙᖓᑐᐊᖑᓐᖏᑐᖅ, ᖃᑕᓐᖑᑎᒃᑲᑦᑕᐅᖅ 
ᑳᖃᑕᐅᕙᔪᔪᑦ.”

- ᓱᐊᑎ ᓲ, ᐃᖃᓗᒻᒥᐅᑦ

“ᕿᒻᒦᑦ ᐱᒻᒪᕆᐅᓚᐅᖅᑐᑦ ᓂᕿᒃᓴᖅᓯᐅᕈᑎᒋᔭᐅᓪᓗᑎᒃ 
. . . ᕿᒧᒃᓯᒃᑯᑦ ᐊᖑᓇᓱᒋᐊᖅᐸᓚᐅᖅᑐᒍᑦ ᑐᑦᑐᓂᒃ, 
ᓇᑦᓯᕐᓂᓘᓐᓃᑦ ᓄᓇᖅᐸᓯᕐᒥ ᑕᕆᐅᕐᒥᓘᓐᓃᑦ. . . ᓲᕐᓘᔮᖅᑐᖅ 
ᐃᖏᕐᕋᔾᔪᑎᖃᕈᓐᓃᖅᑎᓪᓗᖓ ᑎᒥᒥᒍᑦ ᐊᔪᓕᖅᑑᔭᓚᐅᖅᑐᖓ 
ᐃᖏᕐᕋᐅᑎᖃᕈᓐᓃᕋᒪ ᓅᔾᔪᑎᒃᓴᒥᒃ.  ᕿᒻᒥᒃᑲ ᑐᖁᑕᐅᑎᓪᓗᒋᑦ,  
ᐊᖑᓇᓱᒋᐊᖃᑦᑕᕈᓐᓃᓚᐅᖅᑐᒍᑦ ᐊᒻᒪᓗ ᓇᑦᑎᖅᑐᕈᓐᓇᐃᓪᓕᓪᓗᑕ 
ᓂᐅᕕᕐᕕᒻᒥᐅᑕᓃᓐᓇᖅ ᓂᕆᖃᑦᑕᓕᖅᑐᑕ, ᐱᓗᐊᖅᑐᒥᒃ ᐅᑭᐅᒃᑯᑦ... 
ᐊᓐᓇᒡᒐᖃᑦᑕᓚᐅᖅᑐᒍ. . . ᒪᑯᓂᖓᐃᓐᓇᕐᓗ ᓂᕆᕙᒃᖢᑕ 
ᒪᒪᐅᑕᐅᔭᕐᓂ.”

- ᓵᓗᒨᓂ ᕿᔫᑦᑕᖅ, ᐸᓐᓂᖅᑑᕐᒥᐅᑦ 

“. . . ᐃᒡᓗᖃᓚᐅᓐᖏᑦᑐᖅ ᒥᑦᑎᒪᑕᓕᖕᒥ, ᑐᐱᕐᒥᐅᑕᐅᒋᐊᖃᓕᖅᖢᑕ 
ᑰᑉ  ᖃᓂᒋᔭᖓᓂ. ᐅᑭᐅᓕᒫᖅ ᑐᐱᕐᒥᐅᑕᐅᓪᓗᑕ.  
ᐊᔪᕐᓇᖅᑐᒻᒪᕆᐅᓚᐅᖅᑐᖅ. ᓂᕆᔭᒃᓴᖃᓐᖏᖦᖢᑕ. ᐅᓪᓛᑕᒫᑦ 
ᑐᐸᖃᑦᑕᓚᐅᖅᑐᒍᑦ ᑭᓱᓕᒫᑦ ᖁᐊᖑᓪᓗᑎᒃ....ᐃᖅᑲᐅᒪᔪᖓ ᓂᖏᐅᕋ 
ᑏᓕᐅᕐᕕᖕᒥ ᐊᑐᖅᑐᓂ ᐃᒐᔾᔪᑎᒋᓇᓱᓚᐅᖅᓯᒪᖕᒪᒍᑦ.”

- ᐊᐱᐊ ᕿᓕᖅᑎ, ᒥᑦᑎᒪᑕᓕᖕᒥᐅᑦ

ᑐᑭᓯᒋᐊᕈᑎᑦ ᖃᓄᐃᓕᖓᖃᑦᑕᖅᓯᒪᓂᖓ ᕿᑭᖅᑕᓂ ᓄᓇᓕᖏᑦ – 1950ᓂᑦ 1975ᒧᑦ

1716 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᐋᓐᓂᐊᖃᖅᑕᐃᓕᓕᕆᔾᔪᑎᖃᑦᑎᐊᓐᖏᓐᓂᖅ ᐊᒻᒪᓗ ᓯᐊᒻᒪᖕᓂᖏᑦ ᐋᓐᓂᐊᑦ   

ᐃᓄᒋᐊᒃᑐᓂᒃ ᐃᓂᑭᓪᓕᐅᕐᓂᖅ ᐊᒻᒪᓗ ᐃᒡᓗᒃᓴᖃᑦᑎᐊᓐᖏᓐᓂᖅ ᐊᒻᒪᓗ ᓂᕿᒃᓴᖃᑦᑎᐊᓐᖏᓐᓂᖅ 
ᓯᐊᒻᒪᒃᑎᑦᑎᒍᑕᐅᖃᑦᑕᖅᖢᑎᒃ ᐋᓐᓂᐊᓂᒃ ᓱᕐᓗ ᐳᕙᓪᓗᖕᓂᕐᒥᒃ.  ᑕᒪᒃᑯᐊᓗ ᐊᓯᖏᓐᓂᑦ 
ᐋᓐᓂᐊᖅᑖᕈᑕᐅᖃᑦᑕᓕᖅᖢᑎᒃ ᑎᑭᑎᑕᐅᔪᓄᑦ ᖃᓪᓗᓈᓂᑦ ᓱᕐᓗ ᐊᐅᐸᓪᓛᓂᕐᒥᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᖃᑦᑎᐊᓐᖏᑎᓪᓗᒍ, ᐃᓄᐃᑦ ᐳᕙᓪᓗᕝᕕᖕᒧᐊᖅᑎᑕᐅᒋᐊᖃᓚᐅᖅᑐᑦ 
ᖃᓪᓗᓈᓃᑦᑐᓄᑦ ᑕᖅᑭᒐᓴᓄᑦ ᐊᕐᕌᒍᒐᓴᓄᓪᓘᓐᓃᑦ ᐊᖏᖅᑕᐅᓯᒪᓐᖏᒃᑲᓗᐊᖅᑎᓪᓗᒋᑦ ᐅᕝᕙᓘᓐᓃᑦ 
ᐃᓚᒋᔭᖏᑦ ᖃᐅᔨᒪᑎᑕᐅᓐᖏᖦᖢᑎᒃ.  1955ᖑᓕᖅᑎᓪᓗᒍ, 1000ᓗᐊᑦ ᐃᓄᐃᑦ ᖃᓪᓗᓈᓄᑦ ᐳᕙᓪᓗᕝᕕᖕᓄᑦ 
ᐊᐅᓪᓚᖅᑎᑕᐅᓯᒪᔪᑦ.  ᒪᒥᓴᖅᑎᓪᓗᒋᑦ ᐳᕙᓪᓗᖕᓂᕐᒧᑦ ᒪᕐᕉᑲᓴᓄᑦ ᐊᕐᕌᒍᓄᑦ ᒪᒥᓴᖅᑕᐅᒋᐊᖃᖅᖢᑎᒃ.  ᑕᐃᒪ 
1956ᖑᓕᖅᑎᓪᓗᒍ, 7ᕙᐅᑎᓪᓗᒋᑦ ᐃᓄᐃᑦ ᐊᑕᐅᓯᖓ ᐋᓐᓂᐊᕐᕕᖕᒦᒋᐊᖃᓚᐅᖅᑐᑦ ᖃᓪᓗᓈᓂ.  

ᐊᖏᕐᕌᒥ ᐅᖓᓯᒋᔭᕐᒦᑎᓪᓗᒋᑦ ᐊᒻᒪᓗ ᑲᒪᒋᔭᐅᕙᒃᑎᓪᓗᒋᑦ ᐃᓄᒃᑎᑑᕈᓐᓇᓐᖏᑦᑐᓂᒃ ᑐᑭᓯᐊᓐᖏᑦᑐᓪᓘᓐᓃᑦ 
ᐃᓕᖅᑯᓯᕐᒥ, ᑕᒪᒃᑯᐊᖑᑎᓪᓗᒋᑦ ᐃᓅᓂᖏᑦ ᔭᒐᓕᓚᐅᖅᑐᑦ ᓴᓐᖏᓐᓂᖃᕈᓐᓃᖅᖢᑎᒃ ᑖᒃᑯᐊ ᐃᓄᐃᑦ 
ᐳᕙᓪᓗᒡᕕᖕᒦᑦᑐᑦ.  

ᕿᑐᕐᖓᕆᔭᐅᔪᓪᓗ ᐃᓕᖅᑯᓯᕆᔭᒥᓂᒃ ᐅᖃᐅᓯᕐᒥᓂᒃ ᖃᐅᔨᒪᔪᓐᓃᒐᓚᒃᖢᑎᒃ  ᐊᒻᒪᓗ ᑕᒪᒃᑯᐊ ᐃᓅᓯᕆᔭᐅᔪᓂᒃ 
ᐊᒃᑐᕈᑎᒋᔭᐅᓯᒪᓪᓗᑎᒃ.  ᐸᐃᑉᐹᓕᕆᑦᑎᐊᖃᑦᑕᓐᖏᑎᓪᓗᒋᑦ ᐃᓚᖏᑦ ᐳᕙᓪᓗᕝᕕᖕᒦᑦᑐᑦ ᓄᓇᓕᒋᓐᖏᑦᑕᒥᓂᒃ 
ᐊᖏᕐᕋᕆᓐᖏᑕᒥᓂᒃ ᐊᐅᓪᓚᖅᑎᑕᐅᕙᒃᖢᑎᒃ, ᐊᒻᒪᓗ ᐃᓚᖏᑦ ᑐᖁᕙᒃᖢᑎᒃ ᑖᒃᑯᐊᓪᓗ ᐃᓚᒋᑦ 
ᐅᑕᖅᑭᑐᐃᓐᓇᖅᐸᒃᖢᑎᒃ ᐅᑎᕐᓂᐊᕆᐊᒃᓴᖏᓐᓄᑦ, ᖃᐅᔨᒪᑎᓐᓇᒋᑦ ᑐᖁᓯᒪᓕᕐᓂᖏᓐᓄᑦ ᐋᓐᓂᐊᕐᕕᖕᒥ.

“[ᐃᕝᕕᑦ] ᐊᓯᐊᒎᕐᕕᒃᓴᖃᓚᐅᓐᖏᑦᑐᒍᑦ  ᐅᒥᐊᕐᔪᐊᕐᒧᑦ ᐃᑭᓗᑕ 
ᑭᓯᐊᓂ. ᓗᑦᑖᒥᒃ ᑕᑯᔭᐅᓂᐊᕐᒪᑕ.”

- ᐃᓚᐃᔭ ᐸᓪᓗᖅ, ᐅᓂᒃᑳᖅᑐᖅ ᐊᓈᓇᖓᑦ ᐳᕙᓪᓗᕝᕕᖕᒧᐊᕆᐊᖃᖅᑎᓪᓗᒍ

“ᔭᒐᓯᒪᒐᓱᒋᓚᐅᕋᒪ. ᐃᓯᐅᒻᒪᓗ ᐊᖓᔪᖅᑳᒃᑲᓐᓄᑦ 
ᐅᑎᔾᔮᕈᓐᓃᕋᓱᒋᓚᐅᖅᑐᖓ ᑕᐅᓄᓐᖓᓵᖅᓯᒪᑎᓪᓗᒍ, 
ᔭᒐᓯᒪᒐᓱᒋᓪᓚᑦᑖᓚᐅᖅᑐᖓ.”  
- ᒥᓗᖅᑎᑦᑐᖅ ᐊᑭᓱᒃ ᐃᖅᑲᐅᒪᔪᖅ ᐊᐅᓪᓚᖅᑎᑕᐅᑎᓪᓗᒍ ᑐᕌᓐᑐᒧᑦ ᐳᕙᓪᓚᒡᕕᖕᒧᑦ 

1964ᒥ ᖁᓕᓂ ᐊᕐᕌᒍᖃᖅᑎᓪᓗᒍ.

“ᐊᖏᕐᕋᖅᓯᖅᑐᒻᒪᕆᐅᔪᖓ.  
ᐊᓃᖏᓐᓇᕈᒪᔪᖓ.  ᖃᓄᐃᓐᓂᓐᓂᒃ 
ᐅᓂᒃᑳᕈᓐᓇᓐᖏᑦᑐᖓ ᐃᓕᓐᓄᑦ, 
ᖃᓪᓗᓈᑎᑐᑦ ᑐᑭᓯᐊᓐᖏᓐᓇᒪ...
ᓈᓚᑐᐃᓐᓇᖅᑕᒃᑲ 
ᐋᓐᓂᐊᖃᕐᓇᓐᖏᑦᑐᓕᕆᔨᓂ 
ᐄᔭᒐᓲᖑᔪᖓ ᓂᐊᖁᖅᓯᐅᑎᓂ....
ᓇᓗᓇᖅᑐᖅ...ᐊᒻᒪᓗ, ᓇᒻᒥᓂᖅ 
ᒪᒥᓴᕈᓐᓇᓐᖏᓐᓇᒪ....
ᖃᓪᓗᓇᐅᔭᕈᓐᓇᖅᓯᒍᒪᒐᓗᐊᖅᑐᖓ.  
ᓈᓚᑐᐃᓐᓇᖅᑕᒃᑲ.  
ᐊᖏᕐᕋᕈᒪᔪᖓ. ᐃᓛᓐᓂᒃᑯᑦ 
ᓈᓚᒃᑑᔭᖃᑦᑕᓐᖏᑦᑐᖓ....
ᒪᓕᒍᒪᔭᕋᓗᐊᒃᑲ ᑎᓕᐅᕈᑎᒋᔭᐅᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᓂ .  
ᑭᓯᐊᓂ ᑐᑭᓯᐊᓐᖏᑦᑐᖓ.” 

- ᐃᓄᒃ ᐋᓐᓂᐊᕐᕕᓕᐊᖅᓯᒪᔪᖅ ᑎᑎᕋᓚᐅᖅᓯᒪᔭᖓ

ᑐᑭᓯᒋᐊᕈᑎᑦ ᖃᓄᐃᓕᖓᖃᑦᑕᖅᓯᒪᓂᖓ ᕿᑭᖅᑕᓂ ᓄᓇᓕᖏᑦ – 1950ᓂᑦ 1975ᒧᑦ

1918 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



“ᐅᖃᐅᑎᔭᐅᓚᐅᖅᑐᖅ 
ᐃᓕᓐᓂᐊᕆᐊᖁᔭᐅᓪᓗᖓ ᑕᒫᓂ 
ᐊᒻᒪᓗ ᐃᓕᓐᓂᐊᕋᓱᕈᓘᔭᖅᖢᖓ.  
ᑕᐃᒪᓐᖓᓂᑦ ᑲᑉᐱᐊᒋᓕᓚᐅᖅᓯᒪᔭᒃᑯᑦ 
ᖃᓪᓗᓈᑦ  ᐱᔾᔪᑎᖃᖅᖢᖓ 
ᐃᓕᓴᐃᔨᖃᓚᐅᖅᓯᒪᒐᒪ ᐅᕙᓐᓂᒃ 
ᐸᑎᒃᓯᖃᑦᑕᖅᑐᒥᒃ, ᐸᑎᒃᓯᕙᒃᖢᓂ  
ᓱᕈᓯᕐᓂ ᖃᓪᓗᓇᐅᔭᕈᓐᓇᓐᖏᑦᑐᓂᒃ, 
ᕿᔪᖕᒥ ᐆᑦᑐᕋᐅᑎᐅᔪᒥᒃ...
ᑕᒪᓐᓇ ᐋᓐᓂᕈᑎᒋᓯᒪᔭᕋ 
ᖃᓪᓗᓇᐅᔭᕈᓐᓇᓚᐅᓐᖏᓐᓇᒪ.”

- ᔩᓚ ᐊᑯᓗᔾᔪᒃ ᐸᓐᓂᖅᑑᕐᒥᐅᖅ

“ᐅᖃᐅᔾᔭᐅᖃᑦᑕᓕᖅᖢᑎᒃ ᕿᑐᕐᖓᕗᑦ ᐃᓕᓐᓂᐊᕆᐊᖃᕐᒪᑕ ᐊᒻᒪᓗ 
ᐅᖃᖅᖢᑎᒃ ᐊᖏᖅᓯᒪᓐᖏᒃᑯᑦᑕ, ᓱᕈᓯᐊᕿᖅᑖᖏᓪᓗᑕ ᐊᒻᒪᓗ 
ᑕᐃᒪᐃᒻᒪᑦ ᐊᖏᖅᓯᒪᒋᐊᖃᖃᑦᑕᓚᐅᖅᑐᒍᑦ ᓅᑕᐅᓕᖅᑎᓪᓗᑕ 
ᐸᓐᓂᖅᑑᒧᑦ.”

- ᐲᑐᕉᓯ ᖄᐱᒃ, ᐸᓐᓂᖅᑑᕐᒥᐅᖅ

“ᐊᖏᕐᕋᖅᓯᖃᑦᑕᓚᐅᖅᑐᖓ ᖃᐅᔨᒪᓚᐅᓐᖏᓐᓇᒃᑯ ᐊᕙᑎᒋᔭᖅ, 
ᑕᐃᒪᐃᒻᒪᑦ ᑭᐱᓐᖑᖃᑦᑕᓚᐅᖅᑐᖓᐊᖏᕐᕋᕈᒪᓪᓗᖓ.”

- ᐅᓘᓯ ᑯᐸᓕ, ᕿᑭᖅᑕᕐᔪᐊᖅ

“ᐃᓄᒃᑎᑑᔭᕆᐊᒃᓴᖅ ᑲᑉᐱᐊᓱᓚᐅᖅᑐᖓ.  ᐃᓂᖅᑎᖅᑕᐅᕙᓚᐅᖅᑐᒍᑦ 
ᐃᓂᒃᑎᑐᑦ ᐅᖃᓕᒪᖃᑦᑕᖅᑎᓪᓗᑕ”

- ᕿᐱᕐᕈᐊᓗᒃ ᐸᓪᓗᖅ, ᑭᓐᖓᕐᒥᐅᖅ

ᐃᓕᓐᓂᐊᕐᓂᖅ, ᐅᖃᐅᓯᕐᒥ ᔭᒐᐃᓂᕐᒥᒃ ᐊᒻᒪᓗ ᐃᓕᖅᑯᓯᖃᑎᒋᔭᐅᓐᖏᑦᑐᓂᒃ 
ᐱᐅᓯᖏᓐᓂᒃ ᐊᑐᕆᐊᖃᓕᕐᓂᖅ 

ᐃᓄᐃᑦ ᐃᓚᒌᑦ ᑲᑉᐱᐊᓵᖅᑕᐅᓪᓗᑎᒃ ᕿᑐᕐᖓᕆᔭᖏᓐᓂᒃ ᐃᓕᓐᓂᐊᖁᔭᐅᓚᐅᖅᑐᑦ ᓄᓇᒋᔭᖏᑕ ᐊᓯᐊᓄᑦ.  
ᐃᓕᓐᓂᐊᕆᐊᖅᑎᑦᑎᓂᖅ ᐊᒻᒪᓗ ᓄᑕᖅᑲᓅᕈᑎᑖᕐᓂᖅ ᐊᒃᑐᐊᖓᓚᐅᖅᑐᑦ  ᐱᓪᓗᒍ ᑖᒃᑯᐊ ᐃᓕᓴᐃᔨᐅᔪᑦ 
ᑐᓂᐅᖅᑲᐃᔨᒋᔭᐅᓚᐅᕐᒪᑕ ᒐᕙᒪᒃᑯᑦ ᐃᑲᔫᓯᐊᕆᔭᖏᓐᓂᑦ.  ᓄᑕᖅᑲᓅᕈᑎᑦ ᐊᔾᔨᒋᔭᐅᔪᑦ ᐅᓪᓗᒥᓂᓴᐅᔪᓂᒃ 
ᓄᑕᖅᑲᓅᕈᑎᒋᔭᐅᓕᖅᑐᓂᒃ ᐊᒻᒪᓗ ᐊᑭᖏᑦ ᐊᔾᔨᒌᒃᐸᓐᖏᖦᓗᑎᒃ ᓱᕐᓗ  $5ᓂᑦ  $8ᓄᑦ ᑕᖅᑭᑕᒫᑦ ᐃᓚᒌᓪᓗ 
ᖃᔅᓯᐅᓂᖏᑦ ᒪᓕᒃᑐᑎᒃ, ᑎᓕᐅᖅᑕᐅᓪᓗᑎᒃ ᐊᖓᔪᖅᑳᖅ ᐃᓕᓐᓂᐊᕆᐊᖅᑎᑦᑎᕙᓚᐅᖅᑐᑦ ᐅᕝᕙᓘᓐᓃᑦ ᐃᓚᒌᓗᒃᑖᑦ 
ᓅᖁᔭᐅᓪᓗᑎᓪᓘᓐᓃᑦ ᓄᓇᓕᓐᖑᖅᐸᓪᓕᐊᔪᓂᒃ.  ᐃᓕᓐᓂᐊᕐᓂᖅ ᖃᓪᓗᓈᓐᖑᖅᑎᑦᑎᒍᑕᐅᓚᐅᖅᑐᖅ, ᐃᓚᒌᓂᒃ 
ᓯᖁᑉᑎᕆᓪᓗᑎᒃ ᐊᒻᒪᓗ ᔭᒐᐃᓪᓗᑎᒃ ᐃᓄᐃᑦ ᕿᑐᕐᖓᖏᑦ ᐃᓕᖅᑯᓯᕐᒥᓂᒃ ᓄᓇᓕᒋᔭᒥᓂᓗ. 

ᑐᑭᓯᒋᐊᕈᑎᑦ ᖃᓄᐃᓕᖓᖃᑦᑕᖅᓯᒪᓂᖓ ᕿᑭᖅᑕᓂ ᓄᓇᓕᖏᑦ – 1950ᓂᑦ 1975ᒧᑦ

2120 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᕿᑭᖅᑕᓃᒃᑯᑦ ᐱᒋᐊᖅᑎᑦᑎᓚᐅᖅᓯᒪᔪᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐱᓕᕆᔪᒪᓪᓗᑎᒃ ᐃᓘᓐᓇᖏᓐᓂᒃ ᐃᓅᓯᕐᓄᑦ 
ᑕᒻᒪᕈᑎᒋᔭᐅᓚᐅᖅᑐᓂᒃ ᓈᓚᖕᓂᖃᖅᑎᑦᑎᓪᓗᑎᒃ ᒐᕙᒪᒃᑯᑦ ᐊᑐᐊᒐᕆᔭᖏᓐᓂᒃ ᖃᓄᐃᓕᐅᖅᐸᓚᐅᕐᓂᖏᓐᓄᑦ, ᐱᓕᕆᐊᖑᓚᐅᖅᑐᓂᒃ 
ᐊᒻᒪᓗ ᑐᑭᑖᕈᑎᒋᔭᐅᖃᑦᑕᓚᐅᖅᑐᓂᓗ 1950ᓂᑦ 1975ᒧᑦ.  ᐃᓄᐃᑦ ᓈᓚᖕᓂᖃᖁᔨᓚᐅᖅᑐᑦ ᖃᓄᐃᓕᐅᕈᑕᐅᖃᑦᑕᖅᓯᒪᔪᓂᒃ 
ᑭᓯᐊᓂ ᑭᐅᔾᔪᑎᒋᔭᐅᓚᐅᖅᓯᒪᓐᖏᑦᑐᑦ.  ᕿᑭᖅᑕᓃᒃᑯᑦ ᐅᒃᐱᕆᔭᖃᖅᑐᑦ ᐃᓄᐃᑦ ᐱᕕᖃᖅᑎᑕᐅᔭᕆᐊᓖᑦ  ᓵᓐᖓᕕᖃᕈᓐᓇᕐᓂᕐᒥᒃ 
ᒐᕙᒪᑐᖃᒃᑯᓐᓂᑦ ᓅᑕᐅᓚᐅᖅᓯᒪᓂᖏᓐᓂᑦ, ᕿᒻᒦᔭᖅᑕᐅᖃᑦᑕᖅᓯᒪᓂᖏᓐᓂᑦ ᐊᒻᒪᓗ ᐊᓯᖏᓐᓂᒃ ᐱᓕᕆᐊᖑᓚᐅᖅᑐᓄᑦ 
ᓄᓇᓕᖕᓅᖅᑎᑕᐅᖃᑦᑕᓕᖅᑎᓪᓗᒋᑦ.  ᕿᑭᖅᑕᓃᒃᑯᑦ ᓂᐱᓕᐅᖅᐸᓪᓕᐊᓕᓚᐅᖅᓯᒪᔪᖅ ᐅᓐᓂᕐᓗᒃᓴᕈᑎᒋᔭᐅᔪᓂᒃ ᕿᑭᖅᑕᓂ ᐃᓄᖕᓂᑦ 
2004ᒥᑦ.  2007ᖑᓕᖅᑎᓪᓗᒍ, ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐱᓐᖑᖅᑎᑕᐅᓪᓗᑎᒃ ᓴᖅᑭᑎᑦᑎᓪᓗᑎᓪᓗ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓕᐊᖏᓐᓂᑦ: ᓴᐃᒻᒪᖃᑎᒌᒃᐸᓪᓕᐊᓂᕐᒥᒃ 2010ᖑᓕᖅᑎᓪᓗᒍ. 

ᑖᓐᓇ ᑭᖑᓪᓕᖅᐹᖑᔪᖅ ᐅᓂᒃᑳᓕᐊᖅ: ᓴᐃᒻᒪᖃᑎᒌᖕᓂᕐᒥᒃ, ᐃᓗᓕᖃᖅᑐᖅ ᒐᕙᒪᑐᖃᒃᑯᑦ ᖃᓄᐃᓕᐅᖃᑦᑕᖅᓯᒪᔭᖏᓐᓂᑦ ᕿᑭᖅᑕᓂ 
ᐃᓄᖕᓄᑦ.  ᑖᒃᑯᐊ ᐅᓂᒃᑳᓕᐊᑦ ᑎᑎᕋᐅᓯᖃᖅᑐᑦ ᐱᖓᓱᓄᑦ ᐊᕐᕌᒍᓄᑦ ᐊᐱᖅᓱᖃᑦᑕᖅᑎᓪᓗᒋᑦ, ᐅᓐᓂᕐᓗᒃᓴᖅᑐᖃᖅᑎᓪᓗᒍ ᐊᒻᒪᓗ 
ᐱᑐᖃᓂᓪᓗ ᖃᐅᔨᓴᖅᑕᐅᓯᒪᔪᓂᒃ ᐊᑐᖅᑕᐅᕙᓚᐅᖅᑐᓂᒃ ᐃᓄᖕᓄᑦ ᕿᑭᖅᑖᓗᖕᒥᑦ ᒐᕙᒪᑐᖃᒃᑯᑦ ᐊᑐᐊᒐᕆᔭᖏᑦ ᐱᔾᔪᑎᒋᔭᐅᓪᓗᑎᒃ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᕆᔭᖏᑦ ᒪᕐᕉᓂᒃ ᐱᓕᕆᐊᖃᓪᓗᐊᑕᖅᓯᒪᓚᐅᖅᑐᑦ:

1.	 ᓄᐊᓴᐃᓂᕐᒥᒃ ᐅᓐᓂᕐᓗᒃᓴᐅᑎᓂᒃ ᖃᓄᐃᓕᐅᕈᑕᐅᓯᒪᔪᓂᑦ 1950 ᐊᒻᒪ 1975 ᐊᑯᓐᓂᖓᓂᑦ ᐃᓄᖕᓂᑦ ᐊᑐᖅᓯᒪᔪᓂᒃ 
ᑕᒪᒃᑯᓐᓂ ᐊᔪᕐᓇᖅᑐᒻᒪᕆᐅᓯᒪᔪᓂᒃ, ᐊᒻᒪᓗ ᕿᑐᕐᖓᖏᓐᓂᑦ ᐃᖅᑲᐅᒪᔪᓂᒃ ᐊᑦᑐᖅᑕᐅᓯᒪᓕᖅᑎᓪᓗᒋᑦ ᐊᖏᔪᖅᑳᖏᑦ ᐊᒻᒪᓗ 
ᐃᓚᒋᔭᖏᓐᓂᒃ.  

2.	 ᐱᔭᕇᕈᑎᖃᓚᐅᖅᖢᑎᒃ ᓯᕕᑐᔪᒃᑯᑦ ᐱᑐᖃᓂᒃ ᖃᐅᔨᓴᕐᓂᕐᒥᒃ ᐊᒻᒪᓗ ᐊᐱᖅᓱᖃᑦᑕᖅᖢᑎᒃ ᐃᓄᒻᒪᕆᐅᓐᖏᑦᑐᓂᒃ 
ᐃᖅᑲᓇᐃᔭᖃᑦᑕᓚᐅᖅᓯᒪᔪᓂᑦ ᕿᑭᖅᑖᓗᖕᒥᑦ ᑕᐃᔅᓱᒪᓂ ᐃᓄᐃᑦ ᐊᒃᑐᖅᑕᐅᓕᖅᑎᓪᓗᒋᑦ.  ᑖᒃᑯᐊ ᐊᐱᖅᓱᖅᑕᐅᔪᑦ 
ᐱᖃᓯᐅᑎᓚᐅᖅᑐᑦ ᐸᓖᓯᓂᒃ, ᒐᕙᒪᒃᑯᓐᓂᖔᖅᑐᓂᒃ ᐊᒻᒪᓗ ᖃᐅᔨᓴᕆᐊᖃᑦᑕᖅᓯᒪᔪᓂᒃ.  

ᐃᓄᐃᑦ ᐅᖃᐅᓯᖃᖃᑦᑕᓚᐅᖅᑐᑦ ᓅᑕᐅᓂᕕᓂᖏᓐᓂᑦ, ᕿᑐᕐᖓᕆᔭᐅᔪᑦ ᑎᒍᔭᐅᑐᐃᓐᓇᖅᑐᓂᒃ ᐃᓕᓐᓂᐊᕆᐊᖁᔭᐅᓯᒪᓪᓗᑎᒃ, 
ᐃᓕᓐᓂᐊᖅᑎᐅᕙᓚᐅᖅᑐᑦ ᐊᑐᖅᓯᒪᔭᖏᓐᓂᑦ, ᕿᒻᒦᔭᖅᑕᐅᓂᖏᑦ ᐃᓄᐃᑦ, ᐃᓚᒌᑦ ᐊᕕᑕᐅᓂᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓪᓗᒃᑕᖃᓐᖏᒻᒧᑦ, ᐊᒻᒪᓗ ᐃᓚᒌᑦ ᐊᕕᑕᐅᓂᖏᑦ ᐃᓕᖅᑯᓯᕐᒥᖕᓂᑦ ᐅᖃᐅᓯᕐᒥᖕᓂᑦ ᓄᓇᖁᑎᖏᓐᓂᓗ.  

ᑖᒃᑯᐊ ᐅᓂᒃᑳᑦ ᐃᓕᓴᖅᓯᓯᒪᖕᒥᔪᑦ ᑖᒃᑯᐊ ᐃᓄᐃᑦ ᐊᓐᓂᕈᑎᖃᒻᒪᕆᓚᐅᕐᓂᖏᓐᓂᒃ ᐊᒃᑐᕈᑎᒋᔭᐅᓯᒪᔪᓂᒃ ᐊᑐᐊᒐᕆᔭᐅᔪᓂᑦ 
ᖃᓄᐃᓕᐅᕈᑎᒋᔭᐅᓯᒪᔪᓂᑦ ᐊᒻᒪᓗ ᑕᒪᓐᓇ ᓱᓕ ᐅᓪᓗᒥᒧᑦ ᐃᒃᐱᒋᔭᐅᓪᓗᓂ ᒐᕙᒪᒃᑯᑦ ᖃᓄᐃᕈᑎᒋᔭᖏᓐᓂᒃ.

ᐃᓄᐃᑦ ᓯᕗᒧᐊᕈᑎᖃᕈᒪᔪᑦ ᐊᑐᓕᖅᑎᑕᐅᓗᑎᒃ ᑖᒃᑯᐊ 25ᖑᔪᑦ ᐊᑐᓕᖁᔭᐅᓯᒪᔪᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᐅᓂᒃᑳᓕᐊᖏᓐᓂᑦ. ᑖᒃᑯᐊ ᐊᑐᓕᖁᔭᐅᓯᒪᔪᑦ ᐊᕕᒃᑐᖅᓯᒪᔪᑦ ᑎᓴᒪᐅᓕᖓᔪᒃᑯᑦ: 

•	 ᓇᓗᓇᐃᖅᓯᓂᕐᒥᒃ ᐊᒻᒪᓗ ᒪᒥᓴᕐᓂᕐᒥᒃ 
ᑕᒻᒪᕈᑎᒋᔭᐅᓚᐅᖅᑐᓂᑦ  

•	 ᓴᓐᖏᓕᒋᐊᖅᑕᐅᓗᓂ ᐃᓄᐃᑦ ᐊᐅᓚᑦᑎᓂᖏᑦ

•	 ᓴᓐᖏᑦᑎᒋᐊᖅᑕᐅᓗᓂ ᐃᓕᖅᑯᓯᖅ
•	 ᖃᓄᐃᓐᖏᑦᑎᐊᖅᑐᓂᒃ ᓄᓇᓕᓕᐅᕐᓂᖅ

ᑐᑭᓯᒍᑎᒃ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 

23Qikiqtani Inuit Association Action on the Qikiqtani Truth Commission 2322 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᕿᑭᖅᑕᓃᒃᑯᑦ 
ᓄᑖᓐᖑᖅᑎᕆᓚᐅᖅᑐᖅ 

ᐊᔭᐅᖅᑐᐃᓂᕆᓂᐊᖅᑕᖓᓂᒃ 
ᑎᓕᓯᓇᓱᓪᓗᑎᒃ ᒐᕙᒪᒃᑯᑦ 

ᖃᓄᐃᓕᐅᕆᐊᖁᔭᐅᓯᒪᓗᑎᒃ 
ᐊᑐᓕᖁᔭᐅᓯᒪᔪᓂᒃ 

ᓴᖅᑭᑕᐅᓚᐅᖅᑐᓄᑦ ᕿᑭᖅᓂ 
ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓄᑦ.

ᕿᑭᖅᑕᓃᒃᑯᑦ 13ᓄᑦ 
ᓄᓇᓕᖕᓄᑦ ᐳᓚᕋᓚᐅᖅᑐᑦ 
ᑐᓴᖅᑎᑦᑎᔭᖅᑐᖅᖢᑎᒃ 

ᖃᐅᔨᔭᐅᓚᐅᖅᑐᓂᒃ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᐊᖅᑎᒃᑯᑦ 

ᐅᓂᒃᑳᖏᓐᓂᑦ.

ᕿᑭᖅᑕᓃᒃᑯᑦ ᓴᖅᑭᑎᑦᑎᔪᑦ 
ᐃᓄᑐᐃᓐᓇᕐᓄᑦ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ 

ᐅᓂᒃᑳᖏᓐᓂᒃ, 
ᑭᖑᓪᓕᖅᐹᓂᒃ ᐅᓂᒃᑳᓂᒃ: 
ᓴᐃᒻᒪᖃᑎᒌᒃᐸᓪᓕᐊᓂᕐᒥᒃ, 

ᓄᓇᓖᑦ 
ᖃᓄᐃᓕᖓᓚᐅᕐᓂᖏᓐᓂᒃ 
ᐅᓂᒃᑳᓂᒃ, ᐋᖅᑭᒃᓯᒪᔪᓂᒃ 

ᐅᓂᒃᑳᓂᒃ ᐊᒻᒪᓗ 
ᐊᔾᔨᐅᓐᖏᑦᑐᒃᑯᑦ 

ᖃᐅᔨᓴᕈᑎᒋᔭᐅᓯᒪᓚᐅᖅᑐᓂᒃ.

ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐱᔭᕇᔪᔪᑦ 
ᐱᓕᕆᐊᒃᓴᖏᓐᓂᒃ ᐊᒻᒪᓗ 
ᑖᓐᓇ ᓄᖅᑲᖓᓕᖅᑐᖅ 

ᐃᖅᑲᖅᑐᐃᔨᐅᔪᖅ, ᔭᐃᒥᓯ 
ᐃᒡᓗᓕᐅᖅᑎ ᓴᖅᑭᑎᑦᑎᓪᓗᓂ 

ᑭᖑᓪᓕᖅᐹᖅᓯᐅᑎᓂᒃ 
ᐅᓂᒃᑳᓕᐊᓂᒃ: 

ᓴᐃᒻᒪᖃᑎᒌᒃᐸᓪᓕᐊᓂᕐᒥᒃ, 
ᐊᒻᒪᓗ ᐃᓗᓕᖃᖅᖢᓂ 

25ᓂ ᐊᑐᓕᖁᔭᐅᓯᒪᔪᓂᒃ 
ᖃᓄᐃᓕᐅᕆᐊᖅᑕᐅᖁᔭᐅᔪᓄᑦ. 

ᕿᑭᖅᑕᓂᒃᑯᑦ ᓇᒻᒥᓂᖅ 
ᐋᖅᑮᓚᐅᕐᓯᒪᔪᑦ ᐊᒻᒪᓗ 

ᑮᓇᐅᔭᖃᖅᑎᑦᑎᓚᐅᕐᓯᒪᔪᑦ 
ᑭᓪᓕᓯᓂᐊᖅᑎᓂᑦ 
ᐋᖅᑭᔅᓱᐃᓂᐊᕐᖓᑕ 

ᐃᓚᓕᐅᔾᔨᓯᒪᓂᕐᓴᓂᑦ ᑕᐃᔅᓱᒪᓂ 
ᑐᑭᑖᕈᑕᐅᕙᑦᑐᒥᓂᕐᓂᑦ 

ᖃᓄᐃᓕᐅᕈᑕᐅᕙᑦᑐᒥᓂᕐᓂᓪᓗ 
ᐊᑦᑐᐃᓯᒪᔪᓂᑦ ᐃᓄᓐᓂᑦ 
ᓄᓇᓕᓐᓂᑦ ᕿᑭᖅᑕᓂ 

ᐊᑯᓐᓂᖏᓐᓂ ᐊᕐᕌᒍᐃᑦ 1950 
ᐊᒻᒪᓗ 1975.  350ᓗᐊᑦ 
ᐃᓄᐃᑦ ᐅᓂᒃᑳᓚᐅᖅᑐᑦ.

ᐸᓖᓯᒃᑯᑦ ᓴᖅᑭᑎᑦᑎᓚᐅᕐᓯᒪᔪᑦ 
ᐅᓂᒃᑳᖏᓐᓂᒃ 

ᐱᔭᕇᕈᑎᖃᖅᑐᑎᒃ 
ᖃᐅᔨᒍᑎᔅᓴᖃᖅᑕᖃᙱᒪᒡᒎᖅ 

ᐸᕐᓇᑕᐅᓯᒪᔪᒥᒃ 
ᕿᒻᒦᔭᐃᓂᒥᓂᖏᓐᓂᒃ. ᐸᓖᓯᒃᑯᑦ 
ᐅᓂᒃᑳᖏᑦ ᕿᓚᒥᕕᔾᔪᐊᕌᓗᒃ 
ᕿᐱᓗᑦᑕᐅᓚᐅᕐᓯᒪᔪᑦ ᐃᓄᐃᑦ 

ᐊᑐᓚᐅᖅᓯᒪᔭᖏᓐᓂ.

ᒪᓕᒐᓕᐅᕐᕕᔾᔪᐊᕐᒥ 
ᑲᑎᒪᔨᕋᓛᖏᑦ 

ᓄᓇᖃᖅᑐᑐᖃᓕᕆᓂᕐᒧᑦ 
ᑐᓵᑎᑕᐅᔪᑦ ᕿᒻᒦᔭᕐᓂᐅᑉ ᒥᒃᓵᓄᑦ

ᕿᑭᖅᑕᓃᒃᑯᑦ 
ᓄᐊᑦᑎᒋᐊᓯᓚᐅᖅᓯᒪᔪᑦ 
ᐅᓂᒃᑳᖏᓐᓂᒃ ᐃᓄᓐᓂᑦ 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ

ᕿᑭᖅᑕᓃᒃᑯᑦ ᐱᓕᕆᐊᕆᔭᕕᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᒃ ᐱᔾᔪᑎᒋᓪᓗᒋᑦ

ᕿᑭᖅᑕᓂ ᓱᓕᔪᒥᒃ ᑭᓪᓕᓯᐊᖅᑎᒃᑯᑦ ᐊᑐᓕᖁᔭᖏᑦ 
ᐃᓕᓴᖅᓯᓂᖅ ᐊᒻᒪᓗ ᒪᒥᓴᕈᑎᖃᕐᓂᖅ ᑕᐃᔅᓱᒪᓂ ᑕᒻᒪᕈᑎᕕᓂᕐᓂᒃ 
 
ᓇᓗᓇᐃᖅᓯᓂᕐᒥᒃ ᖃᐅᔨᔭᐅᓯᒪᔪᓂᒃ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓂᑦ, ᐱᖃᓯᐅᑎᓗᒋᑦ 
ᐃᓕᓴᖅᓯᓂᕐᒥᒃ ᑭᖑᕚᕇᓂ ᖁᒃᓴᓪᓚᒍᑎᒋᔭᐅᓯᒪᔪᓂᒃ ᑕᐃᔅᓱᒪᓂ ᑕᒻᒪᕈᑎᒋᔭᐅᓯᒪᔪᓂᒃ, ᐊᒻᒪᓗ 
ᓴᐃᒪᖃᑎᒌᒃᐸᓪᓕᐊᔾᔪᑎᒃᓴᓄᑦ ᐊᑐᖅᑕᐅᔪᓐᓇᕐᓂᐊᕐᒪᑕ.
 

1.	 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᑦᑖᕆᐊᓖᑦ ᓈᒪᔪᒥᒃ ᑭᓪᓕᓯᓂᐊᖅᑏᑦ 
ᐅᓂᒃᑳᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᐃᓕᓴᕆᔭᐅᓪᓚᑦᑖᖁᔨᓗᑎᒃ ᐅᓂᒃᑳᓂᒃ 
ᖃᐅᔨᔭᐅᓯᒪᔪᓂᒃ.  

2.	 ᑭᓪᓕᓯᓂᐊᖅᑏᑦ ᑕᐃᔅᓱᒪᓂᓕᓴᐃᑦ ᓄᐊᓯᒪᔭᖏᑦ (ᐅᓂᒃᑳᑦ, ᑐᑭᓯᐅᒪᔾᔪᑎᒃᓴᐃᑦ 
ᐅᓂᒃᑳᕕᓃᓪᓗ) ᑕᑯᔭᒃᓴᐅᔪᓐᓇᕆᐊᓖᑦ ᑕᒪᕐᒥᒃ ᐱᖃᑕᐅᓯᒪᔪᓄᑦ ᐊᒻᒪᓗ ᑭᓇᑐᐃᓐᓇᕐᒧᑦ 
ᖃᐅᔨᔪᒪᔪᒧᑦ ᑐᑭᓯᑦᑎᐊᕈᒪᔪᓄᑦ ᐊᒻᒪᓗ ᑕᑯᑎᑦᑎᑦᑎᐊᕈᒪᒐᔭᖅᑐᓄᑦ ᕿᑭᖅᑕᓂ 
ᐊᑐᖅᑕᐅᓪᓚᑦᑖᓚᐅᖅᓯᒪᔪᓂᒃ.  

3.	 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐸᓖᓯᒃᑯᓪᓗ ᐃᓕᓴᖅᓯᓚᑦᑖᕆᐊᓖᑦ 
ᐃᑲᔫᑎᖃᖅᓯᒪᓂᖏᓐᓂᒃ ᐃᓄᐃᑦ ᐸᓖᓯᒥᐅᕕᓃᑦ ᐃᓚᖏᓪᓗ ᐃᖅᑲᓇᐃᔮᖏᓐᓄᑦ ᐸᓖᓯᒃᑯᑦ 
ᕿᑭᖅᑕᓂ.  

4.	 ᑲᓇᐅᑉ ᒐᕙᒪᒃᑯᖏᑦ ᐋᖅᑮᔭᕆᐊᓖᑦ ᑕᓪᓗᕈᑎᒧᑦ (Dundas Harbour)
ᐊᐅᓪᓛᖅᑎᑕᐅᓚᐅᖅᓯᒪᔪᕕᓂᕐᓄᑦ ᑮᓇᐅᔭᓂᒃ ᐸᐸᑕᐅᓂᐊᖅᑐᓂᒃ ᑭᖑᕚᖏᑦ ᐃᓚᒌᑦ 
ᐊᕕᑎᑕᐅᓚᐅᖅᓯᒪᔪᑦ ᐊᐅᓪᓛᖅᑎᑕᐅᓂᕕᓂᖏᑦ ᐱᓪᓗᒋᑦ. ᐊᐅᓪᓚᖃᑦᑕᕈᓐᓇᖁᓪᓗᒋᑦ 
ᑭᓐᖓᕐᓂᑦ ᐃᑉᐱᐊᕐᔪᖕᒧᑦ ᐃᓚᖏᓐᓂᒃ ᑕᑯᔭᖅᑐᕐᓗᑎᒃ.  

5.	 ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᒋᐊᓖᑦ ᓄᓇᒋᕙᒃᑕᕕᓂᖏᓐᓄᑦ 
ᒪᒥᓴᕆᐊᖃᑦᑕᕈᑎᒃᓴᓂᒃ ᐃᓚᒌᓄᑦ ᐊᑦᑐᖅᑕᐅᓯᒪᔪᓄᑦ ᐊᑐᕈᓐᓃᖅᑎᑕᐅᓚᐅᖅᓯᒪᓂᖏᓐᓄᑦ 
ᐅᑯᐊ ᕿᕕᑦᑑᖅ, ᐹᓪᓚᕝᕕᒃ ᖁᕐᓗᑑᕐᓗ (ᕿᑭᖅᑕᓂ) ᓄᓇᓕᓐᓂᑦ.  

6.	 ᑲᓇᑕᐅᑉ ᒐᕙᒪᒃᑯᖏᑦ ᐊᑭᓖᔭᕆᐊᓖᑦ ᐊᑭᖏᓐᓂᒃ ᐃᓄᐃᑦ ᓇᓂᓯᓇᓱᑦᑎᓪᓗᒋᑦ 
ᑕᑯᔭᖅᑐᖃᑦᑕᑎᓪᓗᒋᓪᓗ ᐃᓗᕕᖅᑕᐅᓯᒪᕕᖏᓐᓄᑦ ᐃᓚᖏᑕ ᐃᓅᒍᓐᓃᓚᐅᖅᓯᒪᔪᕕᓃᑦ 
ᖃᓪᓗᓈᑦ ᓄᓇᖓᓐᓂ ᐋᓐᓂᐊᕕᓕᐊᖅᓯᒪᓪᓗᑎᒃ, ᐊᓂᒍᐃᔪᓐᓇᖁᓪᓗᒋᑦ ᐃᓚᒌᑦ.

ᐱᔪᓐᓇᕐᓯᑎᑦᑎᒋᐊᕐᓂᖅ ᐃᓄᐃᑦ ᐊᐅᓚᑦᑎᒍᓐᓇᕐᓂᖏᓐᓂᒃ 
 
ᑲᓇᑕᐅᑉ ᐊᑐᐊᒐᓕᐅᖃᑦᑕᖅᓯᒪᔭᖏᑦ ᐅᑭᐅᖅᑕᖅᑐᒧᑦ ᐋᖅᑭᒃᑕᐅᕙᓚᐅᖅᑐᖅ  
ᐱᔪᓐᓇᐃᓕᑎᑦᑎᒍᑕᐅᓪᓗᑎᒃ ᐃᓄᖕᓂ ᐊᐅᓚᑦᑎᔪᓐᓇᕐᓂᖓᓂᓗ.  ᓴᐃᒻᒪᖃᑎᒌᒃᐸᓪᓕᐊᓂᖅ 
ᐱᖃᓯᐅᑎᓯᒪᓗᓂ ᐋᖅᑭᒃᓯᒪᓂᕐᒥᒃ ᐃᓄᐃᑦ ᐱᔪᓐᓇᕐᓂᕆᔭᖏᓐᓂᒃ ᐊᒻᒪᓗ 
ᐊᐅᓚᑦᑎᔪᓐᓇᕐᓂᕆᔭᖏᓐᓂᒃ.

7.	 ᓄᓇᕗᒻᒥ ᒪᓕᒐᓕᐅᕐᕕᒃ ᐃᓕᓯᓪᓚᑦᑖᕆᐊᓖᑦ ᓄᓇᕗᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐋᖅᑭᑦᑕᐅᓚᐅᖅᓯᒪᖕᒪᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᔩᖃᑎᒌᒐᓱᓐᓂᖅ ᐃᖏᕐᕋᔾᔪᑕᐅᓪᓗᓂ 
ᐃᓄᐃᑦ ᓇᒻᒥᓂᖅ-ᐅᓚᑦᑎᔪᓐᓇᕐᓂᖏᓐᓂᒃ, ᐊᒻᒪᓗ, ᑕᐃᒪᐃᒻᒪᑦ, ᐃᓄᐃᑦ ᑐᕌᒐᖏᑦ 
ᐱᔪᒪᓯᒪᔭᖏᓪᓗ ᓯᕗᒧᐊᑦᑎᑕᐅᔪᓐᓇᕐᒪᑕ ᓯᕗᒧᐊᖅᑎᑕᐅᔭᕆᐊᖃᖅᖢᑎᓪᓗ ᐊᖅᑯᑎᒋᓗᒋᑦ 
ᓄᓇᕗᑦ ᒐᕙᒪᒃᑯᖏᑦ ᑲᑐᔾᔨᖃᑎᖃᕐᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 

8.	 ᓄᓇᕗᑦ ᒐᕙᒪᒃᑯᖏᑦ ᑲᒪᖃᑦᑕᕆᐊᓖᑦ ᖃᐅᑕᒫᑦ ᐊᐅᓚᓂᐅᔪᓂᒃ ᒪᓕᓪᓗᑎᒃ 
ᑲᒪᒋᔭᒃᓴᖏᓐᓂᒃ ᑲᒪᒋᔭᒃᓴᒫᖏᓐᓂᓪᓗ ᒪᓕᓪᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ 
ᑎᑎᕋᖅᓯᒪᓂᖓ 35 ᐱᖁᔭᕐᔪᐊᓂᑦ. 

9.	 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑮᔭᕆᐊᓖᑦ ᐱᓕᕆᐊᕐᒥᒃ ᐃᓄᓐᓂᒃ 
ᐱᕙᓪᓕᐊᑎᑦᑎᔪᓐᓇᓂᐊᖅᑐᒥᒃ ᐊᑐᖅᑎᑦᑎᔪᓐᓇᓂᐊᖅᑐᒥᓪᓗ ᐊᐅᓚᑦᑎᓂᕐᒧᑦ ᐃᓕᓯᒪᔭᐅᔪᓂᒃ 
ᐊᑐᕆᐊᖃᕐᓂᐊᖅᑕᖏᓐᓂᒃ ᐱᔪᓐᓇᖅᓯᑎᑦᑎᕚᓪᓕᓂᕐᒧᑦ ᐊᐅᓚᑦᑎᕕᖏᑎᒍᑦ ᐊᒻᒪᓗ 
ᓄᓇᓕᓐᓂᑦ ᐱᖃᑕᐅᑎᑦᑎᓂᒃᑯᑦ ᑕᒪᐃᓐᓂᒃ ᐃᓄᖁᑎᖏᓐᓂᒃ. 

10.	 ᓄᓇᕗᑦ ᑲᓇᑕᐅᓪᓗ ᒐᕙᒪᒃᑯᖏᑦ ᐊᑐᕆᐊᓖᑦ ᑕᒪᕐᒥᒃ ᐱᓂᐊᕈᑎᒋᒋᐊᖃᖅᑕᓕᒫᖏᓐᓂᒃ 
ᐱᓕᕆᐊᖏᑦ ᐱᔨᑦᑎᕋᐅᑎᖏᓪᓗ ᑭᒃᑯᑐᐃᓐᓇᕐᓄᑦ ᓄᓇᕗᒻᒥ ᐊᑐᕋᒃᓴᐅᖁᓪᓗᒋᑦ ᓄᓇᓖᑦ 
ᐃᓗᐊᓂ. 

11.	 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑮᔭᕆᐊᓖᑦ ᐋᖅᑭᓯᒪᓂᕆᓂᐊᖅᑕᖏᓐᓂᒃ 
(ᑐᙵᕕᖏᑦ, ᐊᑐᐊᒐᑦ ᐱᓕᕆᔾᔪᓯᖏᓪᓗ) ᑕᒪᕐᒥᒃ ᓇᒻᒥᓂᓕᓐᓄᑦ, ᑭᒃᑯᑐᐃᓐᓇᕐᓄᑦ 
ᖃᐅᔨᓴᕐᓂᒧᓪᓗ ᐱᓕᕆᕕᖕᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᑲᒪᒋᔭᖃᕐᓂᕐᒧᑦ 
ᑐᓴᕆᐊᕐᕕᖃᕐᓂᕐᒥᒃ ᐃᓄᓐᓂᑦ. 

12.	 ᖃᐅᔨᒪᒋᐊᕐᓗᑎᒃ ᐃᓄᐃᑦ ᐃᓕᖅᑯᓯᖓᑦ ᑐᑭᓯᐅᒪᔭᐅᑦᑎᐊᓂᖅᓴᐅᒐᓗᐊᕐᒪᖔᖅ ᒐᕙᒪᒃᑯᓐᓂᒃ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᖃᕐᐸᑦᑐᓂᒃ ᐊᑦᑐᐃᓂᖃᖅᐸᑦᑐᓂᒃ ᐃᓄᓐᓄᑦ, ᒐᕙᒪᒃᑯᑦ 
ᓄᓇᕗᒻᒥ ᑲᓇᑕᒥᓗ, ᐃᑲᔪᖅᑎᖃᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᐋᖅᑮᔭᕆᐊᓖᑦ ᑲᔪᓯᑎᑦᑎᓗᑎᓪᓗ ᐃᓕᖅᑯᓯᓕᕆᓂᕐᒥᒃ ᐃᓕᓐᓂᐊᓂᕐᒥᒃ ᑕᒪᕐᒥᒃ 
ᐃᖅᑲᓇᐃᔭᖅᑎᓄᑦ. 

13.	 ᓄᓇᕗᑦ ᑲᓇᑕᐅᓪᓗ ᒐᕙᒪᒃᑯᖏᑦ, ᐊᒻᒪᓗ ᑕᒪᕐᒥᒃ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐃᑉᐱᒍᓱᑦᑎᐊᕆᐊᓖᑦ ᐃᓚᓕᐅᔾᔨᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᖏᓐᓂᒃ ᑕᒪᕐᒥᒃ ᑐᑭᓕᐅᕈᑎᒋᕙᑦᑕᓕᒫᖏᓐᓂᒃ ᓄᓇᕗᒻᒥ. 

14.	 ᑲᓇᑕᐅᑉ ᒐᕙᒪᒃᑯᖏᑦ ᐃᕐᖐᓐᓇᖅ ᑲᔪᓯᑎᑦᑎᑦᑕᐅᑎᒋᒋᐊᓖᑦ ᑲᑐᔾᔨᖃᑎᒌᑦ ᓄᓇᕐᔪᐊᕐᒥ 
ᓇᓗᓇᐃᕈᑎᒋᓯᒪᔭᖏᓐᓂᒃ ᐱᔪᓐᓇᐅᑎᓂᒃ ᓄᓇᖃᖅᑳᖅᓯᒪᔪᓄᑦ ᐃᓕᓯᒪᙱᒃᑲᓗᐊᕐᓗᑎᒃ.

2726 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᐱᔪᓐᓇᕐᓯᑎᑦᑎᒋᐊᒃᑲᓂᕐᓂᖅ ᐃᓄᐃᑦ ᐃᓕᖅᑯᓯᖓᓐᓂᒃ 
 
ᑖᒃᑯᐊ ᐊᑐᐊᒐᐃᑦ ᐋᖅᑭᒃᑕᐅᓯᒪᔪᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐱᒋᐊᕈᑎᒋᔭᐅᓚᐅᖅᓯᒪᔪᑦ 1950ᒥᑦ 
1975ᓱᑦ ᐅᓗᕆᐊᓇᖅᑐᒦᑎᑦᑎᓚᐅᖅᑐᑦ ᐃᓄᐃᑦ ᐅᖃᐅᓯᖓᓂᒃ ᐃᓕᖅᑯᓯᖓᓂᒃ.  ᐃᓱᒪᒋᓗᒋᑦ 
ᐋᖅᑮᖃᑎᖃᕈᒪᓂᕐᒥᒃ, ᐃᓄᐃᑦ ᐊᐱᕆᓯᒪᔪᑦ ᓇᓗᓇᐃᖅᓯᕕᐅᓗᑎᒃ ᐆᒻᒪᖅᑎᑕᐅᒃᑲᓐᓂᕐᓗᑎᒃ, 
ᓴᓐᖏᓕᒋᐊᖅᑎᑕᐅᓗᓂ ᓴᐳᑎᔭᐅᓯᒪᓗᓂᓗ ᐃᓄᒃᑎᑐᑦ ᐃᓄᐃᓪᓗ ᐃᓕᖅᑯᓯᐊ.

15.	 ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ ᐋᖅᑮᔭᕆᐊᓖᑦ ᓯᐊᒻᒪᖅᑎᕆᓗᑎᓪᓗ ᐃᓄᑦᑎᑐᑦ 
ᐊᒻᒪᓗ ᐃᓄᓐᓄᑦ-ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᓄᓇᓕᓕᒫᓄᑦ ᐊᒻᒪᓗ ᐃᓕᓴᕕᒻᒥ 
ᐃᖅᑲᓇᐃᔭᖅᑎᓄᑦ ᐊᑐᓕᖅᑎᑕᐅᓴᐃᕋᐃᖃᑦᑕᖁᓪᓗᒋᑦ. 

16.	 ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ ᐱᖃᓯᐅᔾᔨᔭᕆᐊᓖᑦ ᑕᐃᔅᓱᒪᓂᓕᓴᕐᓂᒃ 
ᐊᑐᖅᑕᐅᓂᑯᓂᒃ ᐃᓕᓐᓂᐊᑎᑦᑎᔾᔪᑎᒋᕙᒃᑕᖏᓐᓄᑦ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ 
ᐱᓯᒪᔪᓂᒃ ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᒃᓴᖏᓐᓄᑦ. 

17.	 ᓄᓇᕗᑦ ᒐᕙᒪᒃᑯᑦ ᐋᖅᑮᔭᕆᐊᓖᑦ ᐱᓕᕆᐊᒃᓴᖃᖅᑎᑦᑎᒋᐊᒃᑲᓂᕐᓗᑎᓪᓗ 
ᐊᑐᖅᑎᑦᑎᒋᐊᕈᑕᐅᓂᐊᖅᑐᓂᒃ ᑭᖑᕚᕇᑦ ᐊᑐᖅᓯᒪᔭᖏᓐᓂᒃ ᑕᒪᒃᑯᓇᙵᑦ ᐃᓄᑐᖃᕐᓂᒃ 
ᐊᒻᒪᓗ ᐃᓄᐃᑦ ᕿᑐᕐᖓᖏᓐᓂᒃ  ᐃᓅᓱᑦᑐᓂᓪᓗ ᐃᓅᓱᓐᓂᖅᓴᐃᑦ ᐃᓕᓐᓂᐊᖏᓐᓇᖁᓪᓗᒋᑦ 
ᐃᓄᑐᖃᕐᓂᒃ, ᐊᒻᒪᓗ ᐃᓄᑐᖃᐃᑦ ᐃᓚᐅᓕᕆᐊᒃᑲᓐᓂᕐᓗᑎᒃ ᖃᐅᑕᒫᑦ ᐃᓅᓯᖏᓐᓂᒃ 
ᓄᓇᓕᓐᓂᑦ. 

18.	 ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᐱᓕᕆᖃᑎᒌᒋᐊᓖᑦ ᐋᖅᑮᓗᑎᒃ ᑮᓇᐅᔭᖃᖅᑎᑦᑎᓗᑎᓪᓗ 
ᐃᓄᐃᑦ ᐅᖃᐅᓯᖓᓐᓂᒃ ᐃᓕᓐᓂᐊᕋᒃᓴᓂᒃ ᐋᖅᑭᓯᒪᒍᑕᐅᓂᐊᖅᑐᒥᒃ ᑕᒪᕐᒥᒃ ᐃᓄᐃᑦ 
ᖃᓪᓗᓈᓪᓗ ᐃᓕᓐᓂᐊᖃᑦᑕᕈᓐᓇᖁᓪᓗᒋᑦ ᐃᓄᐃᑦ ᐅᖃᐅᓯᖓᓐᓂᒃ. 

19.	 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᔭᕆᐊᓖᑦ ᐃᓄᐃᑦ ᐊᑐᖅᓯᒪᔭᖏᑕ ᒥᒃᓵᓄᑦ 
ᑕᖅᑭᖃᖅᑎᑦᑎᖃᑦᑕᓂᕐᒥᒃ, ᐱᒋᐊᖅᑎᑕᐅᓗᓂ ᑕᒪᓐᓇ ᓄᓇᕗᒻᒥ ᐊᒻᒪᓗ ᑭᖑᓂᐊᒍᑦ 
ᓯᐊᒻᒪᖅᑎᓪᓗᒍ ᑲᓇᑕᓕᒫᒧᑦ.

ᐋᖅᑮᓂᖅ ᓄᓇᖅᑲᑎᒌᑦᑎᐊᖅᑐᓂᒃ  
 
ᐃᓄᐃᑦ ᐊᒃᓲᕉᑎᖃᐃᓐᓇᖅᑐᑦ ᐃᓅᓯᕐᓄᑦ ᐱᕙᓪᓕᐊᓂᕐᒧᓪᓗ ᑐᓗᖅᑕᕈᑎᓂᒃ ᓴᖅᑭᓯᒪᔪᓂᑦ ᑕᐃᔅᓱᒪᓂ 
ᖃᓄᐃᓕᐅᕈᑎᒋᔭᐅᖃᑦᑕᓚᐅᖅᑐᓂᒃ ᐃᓚᒋᓪᓗᒍ ᐋᓐᓂᐊᖃᓐᖏᑦᑐᓕᕆᓂᖃᑦᑎᐊᓐᖏᓐᓂᖅ, 
ᐃᓪᓗᑭᒃᓴᕐᓂᖅ, ᐃᓕᓐᓂᐊᕐᓂᕐᒧᑦ ᑐᓗᑦᑕᕈᑎᑦ ᐊᒻᒪᓗ ᐱᕙᓪᓕᐊᑎᑦᑎᔪᓐᓇᕐᓂᕐᒥᒃ ᐱᕚᓪᓕᕈᑎᒃᓴᓂ 
ᑲᓇᑕᒥᐅᑕᐅᖃᑦᑎᑦᑎᓂᒃ ᐊᔾᔨᒌᑎᑕᐅᖃᑦᑕᓐᖏᑎᓪᓗᑕ. 

20.	 ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᖅᓯᓚᑦᑖᕆᐊᓖᑦ ᐊᖏᓂᖏᓐᓂᒃ ᐃᓅᓯᕐᒥᒃ ᑭᐱᓯᓂᐅᕙᑦᑐᑦ, 
ᐊᔪᓕᕈᑕᐅᓯᒪᔪᓂᒃ, ᑎᒍᔭᐅᒪᖃᑦᑕᖅᑐᓂᒃ ᐊᒻᒪᓗ ᐃᓄᑦᑎᒍᑦ ᐊᑲᐅᓐᖏᓕᐅᕈᑕᐅᔪᒥᒃ 
ᕿᑭᖅᑕᓂ ᐱᔾᔪᑎᖃᖃᑦᑕᕐᒪᑕ ᑭᖑᕚᕇᑦ ᐊᒃᓱᕈᕈᑎᕕᓂᖏᓐᓂᒃ ᑕᐃᔅᓱᒪᓂ ᑕᒻᒪᕈᑎᒥᓂᕐᓂᒃ. 

21.	 ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᖃᐅᔨᒪᒋᐊᕆᐊᓖᑦ ᓈᒻᒪᑦᑐᒥᒃ ᐃᓄᐃᑦ ᐃᓅᓯᓕᕆᓂᕐᒧᑦ, 
ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᓯᒪᔪᓄᑦ ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᑕ  
ᐱᓕᕆᐊᒃᓴᖃᑦᑎᐊᕋᓗᐊᕐᒪᖔᑕᓗ ᐊᑐᐃᓐᓇᐅᔪᓂᒃ ᑲᔪᓯᑎᑦᑎᒐᔭᖅᑐᓂᒃ 
ᐱᔭᕆᐊᖃᖅᑕᖏᓐᓄᑦ ᑕᒪᕐᒥᒃ ᓄᓇᕗᒻᒥ ᓄᓇᓖᑦ. 

22.	 ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᖃᐅᔨᒪᒋᐊᕆᐊᓖᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ, 
ᐃᓄᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐱᓕᕆᐊᖏᑦ ᐱᔨᑦᑎᕋᐅᑎᒋᕙᑦᑕᖏᓪᓗ 
ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ ᓄᓇᕗᒻᒥᐅᓄᑦ ᑐᓐᖓᕕᖃᑦᑎᐊᕐᓗᑎᒃ ᑕᐃᒫᒃ 
ᐊᑐᐃᓐᓇᖁᑎᖃᕐᐸᒻᒪᑕ ᑲᓇᑕᒥᐅᑦ ᖃᓪᓗᓈᑦ ᓄᓇᖓᓐᓂᒥᐅᑦ. 

23.	 ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᑲᒪᒋᐊᓖᑦ ᐃᓄᐃᑦ ᐃᓪᓗᓕᕆᓂᕐᒧᑦ ᐱᔭᕆᐊᖃᖅᑕᖏᓐᓂᒃ 
ᑮᓇᐅᔭᖃᖅᑎᑦᑎᓗᑎᒃ ᕿᓚᒻᒥᐅᔪᒥᒃ−, ᐊᑯᓐᓈᕿᔪᒥᒃ− ᐊᒻᒪᓗ ᐊᑯᓃᖅᑐᒥᒃ−ᐊᑐᕋᔭᖅᑐᓂᒃ 
ᓇᒻᒪᑦᑐᓂᒃ ᐊᑦᑕᓇᓐᖏᑦᑐᓂᓪᓗ ᐊᖏᕐᕋᖃᑦᑎᐊᖁᓪᓗᒋᑦ ᑕᒪᕐᒥᒃ. 

24.	 ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒌᒋᐊᓕᑦ 
ᑲᒪᓗᑎᒃ ᐊᒻᒪᓗ ᐊᑐᖅᑎᑦᑎᒋᐊᒃᑲᓂᕐᓗᑎᓪᓗ ᐃᓄᐃᑦ ᐱᖃᑕᐅᖃᑦᑕᖁᓪᓗᒋᑦ 
ᐊᖑᓇᓱᖃᑦᑕᓂᕐᒥᒃ, ᐃᖃᓗᒐᓱᖃᑦᑕᓂᕐᒥᒃ ᓂᕿᒃᓴᓂᖃᑦᑕᓂᕐᒥᓪᓗ 
ᐆᒪᐃᓐᓇᑎᑦᑎᓂᐊᖅᑐᒥᒃ ᐱᔪᓐᓇᖅᓯᑎᑦᑎᒋᐊᒃᑲᓂᕐᓂᐊᖅᑐᒥᓪᓗ ᐃᓄᐃᑦ ᐃᓕᖅᑯᓯᖓᓐᓂᒃ 
ᓂᕿᒃᓴᖃᑦᑎᐊᖃᑦᑕᕆᐊᖃᕐᓂᖏᓐᓂᓪᓗ, ᐋᖅᑭᒋᐊᖅᓯᑎᑦᑎᓗᑎᒃ ᓂᕿᑦᑎᐊᕙᓕᕆᓂᕐᒥᒃ 
ᐊᒻᒪᓗ ᐃᑲᔪᕐᓗᑎᒃ ᓄᓇᓕᓐᓂᑦ ᒪᑭᒪᓇᓱᐊᕈᑕᐅᔪᓂᒃ. 

25.	 ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᐃᓕᓐᓂᐊᑎᑦᑎᓂᖃᕆᐊᓖᑦ ᐊᓯᖏᓐᓂᓪᓗ 
ᐃᑲᔫᑎᖃᕐᓗᑎᒃ ᐱᕕᖃᖅᑎᑦᑎᓂᐊᖅᑐᓂᒃ ᐃᓄᓐᓂᒃ ᐱᖃᑕᐅᓪᓚᑦᑖᖃᑦᑕᓂᕐᒧᑦ 
ᐅᑭᐅᖅᑕᖅᑐᒥ ᐊᕙᑎᓕᕆᓂᕐᒥ  ᖃᐅᔨᓴᖃᑦᑕᕐᓂᒥᒃ ᐱᓕᕆᖃᑦᑕᓂᕐᒥᓪᓗ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᐊᖅᑎᒃᑯᑦ ᐊᑐᓕᖁᔭᖏᑦ 
2928 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓕᐅᖅᑎᐅᓐᖏᖦᖢᑎᒃ ᑲᑐᔾᔨᖃᑎᒌᖑᔪᑦ, ᑭᒡᒐᖅᑐᐃᓪᓗᑎᒃ 
14,000ᓂ ᐃᓄᖕᓂ ᕿᑭᖅᑕᓂ ᓄᓇᓕᖕᓂ ᓄᓇᕗᒥ.  ᕿᑭᖅᑖᓗᖕᒥ 13ᓂ ᓄᓇᓕᖃᖅᑐᖅ 
ᐊᐅᓱᐃᑦᑐᒥᑦ, ᖁᑦᑎᒃᑐᒥ, ᑕᐅᓄᖓ ᓴᓂᑭᓗᐊᕐᒧᑦ, ᖁᓪᓕᒃᓴᔭᕐᓂᐊᕐᕕᖕᒥ.
  
ᕿᑭᖅᑕᓃᒃᑯᑦ ᓴᖅᑭᑕᐅᓚᐅᖅᓯᒪᔪᑦ ᓴᐳᔾᔨᓂᐊᕐᒪᑕ, ᐊᐅᓚᑦᑎᓗᑎᒃ ᐊᒻᒪᓗ ᓯᕗᐊᖅᑎᑦᑎᕙᓪᓕᐊᓪᓗᑎᒃ 
ᐱᔪᓐᓇᐅᑎᓂᒃ ᕿᑭᖅᑕᓂ ᐃᓄᖕᓄᑦ. ᑎᒃᑯᐊᖅᑕᐅᓯᒪᓪᓗᓂ ᐃᓄᖕᓄᑦ ᑎᒥᖁᑎᒋᔭᐅᔪᑦ ᓄᓇᑖᕐᓂᕐᒧᑦ 
ᐊᖏᕈᑎᓂᑦ. 

ᕿᑭᖅᑕᓃᒃᑯᑦ ᐃᓚᒋᔭᐅᖃᑕᐅᔪᖅ ᐱᖓᓲᔪᓂᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᐊᒃᑐᐊᖓᔪᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ; ᑕᐃᒃᑯᐊ ᐱᖃᑎᖏᑦ ᑲᑐᔾᔨᖃᑎᒌᖑᔪᑦ ᕿᑎᕐᒥᐅᑦ ᐊᒻᒪ 
ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᖃᓂᑦᑐᒥᒃ ᐃᖅᑲᓇᐃᔭᖃᑎᒋᔭᕗᑦ ᑲᑐᔾᔨᖃᑎᒋᔭᕗᑦ, ᓱᕐᓗ 
ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᐃᓄᐃᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᕐᒥᐅᑕᐅᖃᑎᒌᑦ ᑲᑎᒪᔨᖏᓐᓂᒃ 
ᑲᓇᑕᒥ, ᐊᒻᒪᓗ ᐊᔾᔨᒌᓐᖏᑦᑐᓂᒃ ᐳᖅᑐᓕᕇᖑᔪᓂᒃ ᒐᕙᒪᐅᔪᓂᒃ, ᑭᒡᒐᖅᑐᖅᖢᒋᑦ ᐃᓄᐃᑦ. 

ᒪᕐᕉᓂ ᕿᑭᖅᑕᓃᒃᑯᑦ ᑎᒥᖁᑎᖃᕐᒥᔪᑦ ᐊᐅᓚᑕᖏᓐᓂᒃ: ᑖᒃᑯᐊᖑᓪᓗᑎᒃ ᑲᑭᕙᒃ 
ᑲᑐᔾᔨᖃᑎᒌᖏᑦ, ᐱᓕᕆᐊᒃᓴᖃᖅᖢᑎᒃ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᒥᑭᔪᓂᒃ 
ᓇᖕᒥᓂᓕᕆᓂᕐᒥᒃ; ᐊᒻᒪᓗ ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᒃᑯᑦ, ᓴᖅᑭᑕᐅᓯᒪᔪᑦ ᐊᐅᓚᑦᑎᓂᐊᖅᖢᑎᒃ 
ᐱᕙᓪᓕᐊᔾᔪᑎᒋᔭᐅᕙᓪᓕᐊᔪᓄᑦ ᑭᒡᒐᖅᑐᖅᖢᒋᑦ ᕿᑭᖅᑕᓃᒃᑯᑦ.

ᓇᓗᓇᐃᔭᐅᑎᑦ: 

•	 ᓄᓇᕗᒥ ᐊᖏᕈᑎᖓ, ᐱᓐᖑᖅᑎᑦᑎᓚᐅᖅᑐᖅ ᓄᓇᕗᒥ, 
ᐊᑎᓕᐅᖅᑕᐅᓚᐅᖅᓯᒪᔪᖅ ᒪᐃ 25, 1993ᒥ 

•	 ᓄᓇᕗᑦ ᐊᕕᓚᐅᖅᑐᖅ ᓄᓇᑦᓯᐊᕐᒥ ᐃᓛᒃᑰᕈᒪᓕᖅᖢᑎᒃ ᐄᐳᓪ 1, 1999ᒥ  

•	 2019 ᐊᕐᕌᒍᖓ ᓇᓪᓕᐅᕐᓂᖅᓯᐅᕈᑕᐅᕗᖅ ᕿᑭᖅᑕᓃᒃᑯᓐᓂ   44ᓂ 
ᐊᕐᕌᒍᖃᓕᕐᓂᖓᓂ. ᑖᒃᑯᐊ ᑭᖑᕝᕕᖅᑕᐅᓚᐅᖅᑐᑦ ᑕᐃᔭᐅᓪᓗᑎᒃ, ᕿᑭᖅᑖᓗᖕᒥ 
ᐊᕕᒃᑐᖅᓯᒪᔪᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓂ (BRIA), ᐋᖅᑭᒃᓱᖅᑕᐅᓪᓗᓂ 
1975ᒥ ᐊᒻᒪᓗ ᑲᑐᔾᔨᖃᑎᒌᓐᖑᖅᖢᑎᒃ 1977ᒥ.  1996ᒥ, ᓄᓇᕗᑦ 
ᐊᖏᕈᑎᖓ ᐱᓐᖑᖅᓯᒪᓕᖅᑎᓪᓗᒍ, ᑖᒃᑯᐊ ᕘᕇᔭᒃᑯᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖑᖔᓕᖅᖢᑎᒃ. ᕿᑭᖅᑕᓃᒃᑯᑦ ᑎᒥᓐᖑᓚᐅᖅᑐᑦ 1997ᒥ

ᑭᓇᒃᑰᓂᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

3130 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ ᖃᓄᐃᓕᐅᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 

ᐃᒡᓗᓕᒃ
IGLULIK
IGLOOLIK

ᓴᓂᕋᔭᒃ
SANIRAJAK
HALL BEACH

ᐸᓐᓂᖅᑑᖅ
PANNIQTUUQ
PANGNIRTUNG

ᕿᑭᖅᑕᕐᔪᐊᖅ
QIKIQTARJUAQ
QIKIQTARJUAQ

ᑲᖏᖅᑐᒑᐱᒃ
KANGIQTUGAAPIK
CLYDE RIVER

ᒥᑦᑎᒪᑕᓕᒃ
MITTIMATALIK
POND INLET

ᐃᒃᐱᐊᕐᔪᒃ
IKPIARJUK
ARCTIC BAY

ᖃᐅᓱᐃᑦᑐᖅ
QAUSUITTUQ
RESOLUTE BAY

ᐊᐅᓱᐃᑦᑐᖅ
AUSUITTUQ
GRISE FIORD

ᑭᙵᐃᑦ
KINNGAIT
CAPE DORSET

ᓴᓂᑭᓗᐊᖅ
SANIKILUAQ
SANIKILUAQ

ᑭᒻᒥᕈᑦ
KIMMIRUT
KIMMIRUT

ᐃᖃᓗᐃᑦ
IQALUIT
IQALUIT

ᐃᒡᓗᓕᒃ
IGLULIK
IGLOOLIK

ᓴᓂᕋᔭᒃ
SANIRAJAK
HALL BEACH

ᐸᓐᓂᖅᑑᖅ
PANNIQTUUQ
PANGNIRTUNG

ᕿᑭᖅᑕᕐᔪᐊᖅ
QIKIQTARJUAQ
QIKIQTARJUAQ

ᑲᖏᖅᑐᒑᐱᒃ
KANGIQTUGAAPIK
CLYDE RIVER

ᒥᑦᑎᒪᑕᓕᒃ
MITTIMATALIK
POND INLET

ᐃᒃᐱᐊᕐᔪᒃ
IKPIARJUK
ARCTIC BAY

ᖃᐅᓱᐃᑦᑐᖅ
QAUSUITTUQ
RESOLUTE BAY

ᐊᐅᓱᐃᑦᑐᖅ
AUSUITTUQ
GRISE FIORD

ᑭᙵᐃᑦ
KINNGAIT
CAPE DORSET

ᓴᓂᑭᓗᐊᖅ
SANIKILUAQ
SANIKILUAQ

ᑭᒻᒥᕈᑦ
KIMMIRUT
KIMMIRUT

ᐃᖃᓗᐃᑦ
IQALUIT
IQALUIT



ᔭᓐᓄᐊᓕ  31, 2019

ᔭᓐᓄᐊᓕ  25, 2019
ᑲᓇᑕᐅᑉ ᓯᕗᓕᖅᑎᕐᔪᐊᖓᑦ ᔭᔅᑎᓐ ᑐᕉᑑ 
ᑲᓇᑕᐅᑉ ᓯᕗᓕᖅᑎᕐᔪᐊᖓᑕ ᐊᓪᓚᕝᕕᐊ  80 ᐅᐃᓪᓕᖕᑕᓐ 
ᐊᑐᕚ, ᐊᓐᑎᐊᕆᐆ K1P 5K9

ᑭᐊᕈᓕᓐ ᐱᐊᓂᑦ
ᒥᓂᔅᑕ ᐃᓄᓕᕆᔨᑐᖃᒃᑯᓐᓂᑦ
ᒪᓕᒐᓕᐅᕐᕕᔾᔪᐊᕐᒥ
ᐊᑐᕚ, ᐋᓐᑎᐊᕆᐆ K1A 0A6

ᑐᕌᖅᑐᖅ ᑲᓇᑕᐅᑉ ᓯᕗᓕᖅᑎᕐᔪᐊᖓ ᔮᑦᑎᓐ ᑐᕉᑑ ᐊᒻᒪ ᐃᓄᓕᕆᔨᑐᖃᒃᑯᑦ ᒥᓂᔅᑕᖓ ᑭᐅᕈᓕᓐ ᐱᐊᓂᑦ,

ᐱᔾᔪᑦ: ᓯᕗᒧᐊᕈᑎᒋᔭᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑐᓕᖁᓯᒪᔭᖏᓐᓂᒃ,
ᐃᓚᒋᔭᐅᖃᑕᐅᒍᒪᕗᖓ ᑖᒃᑯᓂᖓ ᑎᑎᕋᖅᑐᓂᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓪᓗ ᐊᔭᐅᖅᑐᐃᑎᓪᓗᑕ ᐃᓕᓴᖅᓯᖁᔨᑎᓪᓗᒋᑦ ᐊᒻᒪᓗ ᑭᐅᔾᔪᑎᖃᖁᔨᓪᓗᑎᒃ 2010ᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓕᐊᖏᓐᓂ, “ᓴᐃᒻᒪᖃᑎᒌᒃᐸᓪᓕᐊᓂᖅ”
  
ᑖᒃᑯᐊ 25ᖑᔪᑦ ᐊᑐᓕᖁᔭᐅᓯᒪᔪᑦ ᑭᖑᓪᓕᖅᐹᖑᓪᓗᑎᒃ ᐅᓂᒃᑳᓕᐊᖑᓯᒪᔪᑦ ᓇᓗᓇᐃᖅᓯᔪᖃᕆᐊᖃᖅᑎᓪᓗᒍ 
ᒪᒥᓴᕆᐊᖃᕐᓂᖏᓐᓂᒃ ᑕᒻᒪᕈᑎᒋᔭᐅᓚᐅᖅᑐᓂᒃ ᑕᐃᔅᓱᒪᓂ, ᓴᓐᖏᓕᖅᑎᑕᐅᓂᖏᑦ 
ᐃᓄᐃᑦ ᐊᐅᓚᑦᑎᓂᕆᔭᖏᓐᓂᒃ ᐊᒻᒪᓗ ᐃᓕᑯᖅᓯᐊᓂ, ᐊᒻᒪᓗ ᓴᖅᑭᑎᑦᑎᓂᕐᒥᒃ ᓄᓇᓖᑦ 
ᖃᓄᐃᓐᓂᖏᓐᓂᖅᓴᐅᒍᑎᒃᓴᖏᓐᓂᒃ.  ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᐋᖅᑭᒃᑕᐅᓯᒪᔪᑦ ᐊᖏᕈᑎᒋᔭᐅᓯᒪᓪᓗᑎᒃ 
ᓂᕆᐅᒋᔭᐅᓯᒪᔪᓂᑦ ᐊᒻᒪᓗ ᖃᐅᔭᐅᓯᒪᔪᓂᓗ ᓱᓕᔪᒥᒃ ᐊᒻᒪ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᑲᑎᒪᔨᕋᓛᖏᓐᓄᑦ 
ᐃᑲᔪᖅᑐᐃᓂᖏᓐᓂᑦ ᓄᑖᒥᒃ ᐃᖅᑲᓇᐃᔭᖃᑎᒌᒍᓐᓇᕐᓂᕐᒥᒃ ᓄᓇᖃᖅᑐᑐᖃᓂᒃ ᐱᕙᓪᓕᐊᑎᑕᐅᓯᒪᓗᑎᒃ 
ᑐᓐᖓᕕᒋᓂᒃ ᐊᖏᕈᑎᒋᔭᐅᓯᒪᔪᓄᑦ ᐃᓕᓴᖅᓯᓂᕐᒥᒃ, ᐃᒃᐱᒍᓱᖕᓂᕐᒥᒃ ᐊᒻᒪᓗ ᐱᓕᕆᐊᒃᓴᕆᔭᐅᔪᓂᓗ 
ᐋᖅᑭᐅᒪᑎᑦᑎᓂᐊᕈᑎᒃ ᓯᕗᓂᕐᒥᒃ ᐃᖅᑲᓇᐃᔭᖃᑎᒌᖕᓂᐅᔪᓂᒃ. 
ᑖᓐᓇ ᒫᓐᓇᒫᖑᓚᐅᖅᑐᒥᒃ ᒪᒥᐊᓐᓂᐅᓚᐅᖅᑐᖅ ᓅᑕᐅᔪᕕᓂᕐᓂ ᐊᒻᒪᓗ ᐊᑯᓂᐅᔪᒥᒃ ᐊᑦᑐᐃᒍᑎᒋᔭᐅᓯᒪᓪᓗᓂ 
ᐊHᐃᐋᕐᒥᐅᓄᑦ ᓂᕆᐅᓇᕈᑕᐅᕗᖅ ᑕᐃᒫᒃᑕᐅᖅ ᑲᔪᓯᑎᑦᑎᔪᓐᓇᕐᓂᖏᓐᓂᒃ.  ᐱᓕᕆᐊᖑᓗᑎᒃ 
ᐅᓐᓄᒃᓴᐅᑎᒋᔭᐅᓯᒪᔪᑦ ᐊᒻᒪᓗ ᐊᑐᓕᖅᑎᑕᐅᓗᑎᒃ ᓴᐃᒻᒪᖃᑎᒌᖕᓂᕐᒧᑦ ᖃᓄᖅᑑᕈᑎᒋᔭᐅᔪᓐᓇᖅᑐᓂᒃ 
ᓯᕗᒧᐊᕈᑎᖃᖅᐸᓪᓕᐊᒍᓐᓇᕐᓂᐊᕐᒪᑕ, ᖁᒃᓴᓪᓚᒍᑕᐅᓯᒪᔪᑦ ᐊᒻᒪᓗ ᒪᒥᓴᖅᐸᓪᓕᐊᒍᓐᓇᖅᓯᓗᑎᒃ.  ᑕᐃᒫᒃ, 
ᒪᒥᐊᑉᐸᑕ ᐊᒻᒪᓗ ᑕᐃᒫᒃ ᑲᒪᒋᔭᐅᓗᑎᒃ ᖃᓄᐃᓕᐅᖅᐸᓚᐅᖅᑕᖏᓐᓂᑦ ᓄᓇᕗᒥᐅᓂ ᐃᓄᖕᓄᑦ ᕿᑭᖅᑖᓗᖕᒥ. 

ᑭᐅᔾᔪᑎᒋᔭᐅᔪᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ ᐊᑐᓕᖁᔭᖏᓐᓂᓗ ᐱᖃᓯᐅᑎᔭᐅᓯᒪᔪᑦ 
ᐱᓕᕆᐊᖑᔪᓂᒃ ᐃᓄᖕᓂᑦ-ᒐᕙᒪᑐᖃᒃᑯᓪᓗ ᑲᑐᔾᔨᓂᖏᓐᓄᑦ ᑲᑎᒪᔨᕋᓛᖏᑦᑎᒍᑦ  (ICPC) ᐊᑐᖅᖢᑎᒃ  
ᓯᕗᓪᓕᐅᑎᑕᐅᔪᒪᔪᓂᒃ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ.  ᑖᒃᑯᐊ ᑲᑎᒪᔨᕋᓛᖑᔪᑦ ᓯᕗᓪᓕᐅᑎᒍᒪᔭᖏᑦ ᐊᒻᒪᓗ 
ᐱᓕᕆᐊᕆᓂᐊᖅᑕᖏᑦ ᐊᖏᕈᑎᒋᔭᐅᓯᒪᔪᓂᒃ ᐃᓄᖕᓂ ᓯᕗᓕᖅᑎᓄᑦ ᐊᒻᒪᓗ ᒥᓂᔅᑕᐅᔪᓂᑦ ᐊᒻᒪᓗ 
ᓇᓗᓇᐃᖅᓯᓯᒪᓪᓗᑎᒃ ᐃᖅᑲᓇᐃᔭᖃᑎᒌᑦᑎᐊᕈᒪᓪᓗᑎᒃ ᑲᑐᔾᔨᑦᑎᐊᕐᓗᑎᒃ ᓯᕗᒧᐊᕈᑎᒋᔭᐅᓂᐊᕐᒪᑦ ᑕᒪᒃᑯᐊ 
ᐱᔪᒪᔭᐅᔪᑦ.  

ᓯᕗᒧᐊᕈᑎᒋᔭᐅᓂᖏᑦ ᐊᑐᓕᖁᔭᐅᓯᒪᔪᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᑦ 
ᐊᑑᑎᖃᑦᑎᐊᕋᔭᕐᒪᑦ ᑕᒪᐃᓐᓄᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ ᐃᓄᖕᓄᑦ.  ᓂᕆᐅᒋᔭᖃᖅᐳᖓ ᑐᓴᕐᕕᖃᕈᓐᓇᓛᕐᓂᓐᓂ 
ᐱᓕᕆᐊᖑᕙᓪᓕᐊᔪᓄᑦ ᓯᕗᓕᖅᑎᒋᔭᕐᓄᑦ, ᐃᖅᑲᓇᐃᔭᒋᔭᐅᓗᑎᒃ ᕿᑭᖅᑕᓃᒃᑯᑦ ᐃᓱᒪᒋᓗᒍ ᐃᓄᐃᑦ ᓄᓇᖓᓄᑦ 
ᓇᓗᓇᐃᕈᑎᐅᓚᐅᖅᑐᒥᒃ, ᐊᑐᓕᖅᑎᑦᑎᓗᑎᒃ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑐᓕᖁᓯᒪᔭᖏᓐᓂᒃ 
ᑭᖑᓪᓕᕐᒥ ᑖᒃᑯᐊ ᑲᑎᒪᔨᕋᓛᖑᔪᑦ ᑲᑎᒪᓕᕐᒥᑉᐸᑕ ᒪᔾᔨᒥ.  

ᓇᑯᕐᒦᒃ,

Natan Obed 

ᐊᖓᔪᖅᑳᖅ, ᐃᓄᐃᑦ 

ᑕᐱᕇᑦ ᑲᓇᑕᒥ

ᑎᑎᖅᑲᐅᑉ ᐊᔾᔨᐊᓂ ᑐᓂᔭᐅᔪᑦ:  ᐸᐅᓗᓯ ᐊᕿᐊᕈᖅ,

ᐊᖓᔪᖅᑳᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᐊᓗᑭ ᑰᑦᑎᖅ, ᐊᖓᔪᖅᑳᖅ, ᓄᓇᕗᑦ ᑐᓐᖓᕕᒃ ᑎᒥᖓᑦ.





ᔭᓐᓄᐊᓕ  28, 2019

ᑲᓇᑕᐅᑉ ᓯᕗᓕᖅᑎᕐᔪᐊᖓᑦ ᔭᔅᑎᓐ ᑐᕉᑑ 
ᑲᓇᑕᐅᑉ ᓯᕗᓕᖅᑎᕐᔪᐊᖓᑕ ᐊᓪᓚᕝᕕᐊ  
80 ᐅᐃᓪᓕᖕᑕᓐ
ᐊᑐᕚ, ᐊᓐᑎᐊᕆᐆ K1P 5K9

ᑭᐊᕈᓕᓐ ᐱᐊᓂᑦ
ᒥᓂᔅᑕ ᐃᓄᓕᕆᔨᑐᖃᒃᑯᓐᓂᑦ
ᒪᓕᒐᓕᐅᕐᕕᔾᔪᐊᕐᒥ
ᐊᑐᕚ, ᐋᓐᑎᐊᕆᐆ K1A 0A6

ᑐᕌᖅᑐᖅ ᑲᓇᑕᐅᑉ ᓯᕗᓕᖅᑎᕐᔪᐊᖓ ᔮᑦᑎᓐ ᑐᕉᑑ ᐊᒻᒪ ᐃᓄᓕᕆᔨᑐᖃᒃᑯᑦ ᒥᓂᔅᑕᖓ ᑭᐅᕈᓕᓐ

ᐱᔾᔪᑦ: ᓯᕗᒧᐊᕈᑎᒋᔭᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑐᓕᖁᓯᒪᔭᖏᓐᓂᒃ

ᐃᓕᖕᓄᑦ ᑎᑎᕋᖅᑐᖓ ᓇᓗᓇᐃᖅᓯᒍᒪᓪᓗᖓ ᐃᑲᔪᖅᑐᐃᓂᕆᔭᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᐅᖃᓪᓚᖃᑎᖃᖅᐸᓪᓕᐊᑎᓪᓗᒋᑦ ᒐᕙᒪᑐᖃᒃᑯᓐᓂᑦ ᓯᕗᒧᐊᖅᐸᓪᓕᐊᖁᓪᓗᒋᑦ ᐊᑐᓕᖁᔭᐅᓯᒪᔪᑦ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᑦ.
  
ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᑦ ᑎᑎᕋᖅᓯᒪᒻᒪᑕ ᐃᓄᐃᑦ ᐃᓅᓯᖏᑦ 
ᐊᓯᔾᔨᖅᑐᒻᒪᕆᐅᓕᖅᑎᓪᓗᒋᑦ, ᐱᖃᓯᐅᑎᓪᓗᒋᑦ ᖁᒃᓴᓪᓚᒍᑎᒋᔭᐅᓚᐅᖅᑐᓂᒃ ᕿᒻᒦᔭᖅᑎᓪᓗᒋᑦ ᐊᓯᖏᓐᓂᓗ.

ᐅᓂᒃᑳᕐᕕᐅᓚᐅᕋᒪ ᕿᑭᖅᑕᓃᒃᑯᓐᓄᑦ ᑕᒪᑐᒪᐅᑉ ᒥᒃᓵᓄᑦ, ᐊᒻᒪᓗ ᑐᑭᓯᓪᓗᖓ ᐊᒻᒪᓗ ᖁᔭᓕᓪᓗᖓᓗ 
ᕿᑭᖅᑕᓃᒃᑯᑦ ᑕᒪᒃᑯᓂ ᖃᓄᐃᓕᐅᕆᐊᖁᔨᓯᒪᓪᓗᑎᒃ.  ᐃᑲᔪᖅᑐᖅᑕᒃᑲ ᑐᒃᓯᕋᐅᑎᒋᔭᖏᑦ ᐊᐱᖅᓱᖅᑎᓪᓗᒋᑦ 
ᒐᕙᒪᑐᖃᒃᑯᓐᓂᑦ ᑭᐅᔭᐅᖁᓪᓗᒋᑦ ᐱᖓᓱᐃᓕᖓᔪᓂᒃ:  

1.	 ᒪᒥᐊᓪᓗᑎᒃ ᓇᓗᓇᐃᖅᓯᓗᑎᓪᓗ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᖃᐅᔨᓯᒪᔭᖏᓐᓂᒃ;   

2.	 ᐊᖏᕈᑎᖃᕐᓗᑎᒃ ᐋᔩᕋᕈᑎᒋᔭᐅᓂᐊᖅᑐᓂᒃ ᐊᑯᓂᐅᓂᐊᖅᑐᒧᑦ ᖃᓄᖅᑑᕈᑎᒋᔭᐅᔪᓐᓇᕐᓂᐊᖅᑐᒥᒃ 
ᓴᖅᑭᑎᑦᑎᒍᑕᐅᓗᓂ ᖃᓄᐃᓕᐅᕈᑎᒋᔭᐅᓚᐅᖅᑐᓂᒃ ᑕᐃᔅᓱᒪᓂ; ᐊᒻᒪᓗ,   

3.	 ᑐᓄᓯᓗᑎᒃ ᑮᓇᐅᔭᓂᒃ ᐊᑐᓕᖅᑎᑦᑎᒍᑎᒋᔭᐅᓂᐊᖅᑐᓂᒃ ᐃᓚᖏᓐᓂᒃ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐊᑐᓕᖁᓯᒪᔭᖏᓐᓂᒃ ᒫᓐᓇᑲᐅᑎᒋ.  

ᕿᑭᖅᑕᓃᒃᑯᑦ ᓂᕆᐅᒋᔭᖃᖅᑐᑦ ᑖᓐᓇ ᖃᓄᐃᓕᐅᕈᑕᐅᓂᐊᖅᑐᖅ  ᑲᔪᕐᓂᖃᕐᓂᐊᕐᓂᖓᓂᒃ 
ᐱᔪᓐᓇᕐᓂᕆᔭᖏᓐᓂᒃ ᐱᔭᐅᔭᕆᐊᖃᖅᑐᓂᒃ, ᐋᖅᑭᐅᒪᐃᓐᓇᕐᓂᐊᖅᑐᓂᒃ, ᐃᓄᖕᓄᑦ ᓯᕗᒃᑲᖅᑕᐅᓂᐊᖅᑐᒥᒃ  
ᖃᓄᐃᓕᐅᕈᑎᐅᓂᐊᖅᑐᓂᒃ ᒪᒥᓴᕈᓐᓇᖁᓪᓗᒋᑦ ᖁᖅᓴᓪᓗᒍᑎᒋᔭᐅᓯᒪᔪᓂᒃ, ᐊᒻᒪᓗ ᐋᖅᑭᒃᓱᐃᓗᑎᒃ ᐱᐅᓂᖅᓴᒥᒃ 
ᓯᕗᓂᒃᓴᖃᕈᓐᓇᕐᓂᐊᕐᒪᑕ. 
 
ᐅᖃᒃᑲᓐᓂᕈᒪᔪᖓ ᓂᕆᐅᒋᔭᖃᕋᒪ ᐊᖏᖅᑕᐅᖁᓪᓗᒍ ᕿᑭᖅᑕᓃᒃᑯᑦ ᑐᒃᓯᕋᐅᑎᒋᔭᖓᓂᒃ 
ᐊᒻᒪᓗ ᑲᔪᓯᒍᑎᒋᔭᐅᑦᑎᐊᕐᓗᓂ ᐃᖅᑲᓇᐃᔭᖃᑎᒌᖕᓂᐅᔪᓂᒃ ᐃᓄᖕᓄᑦ ᒐᕙᒪᑐᖃᒃᑯᓪᓗ ᐱᓪᓗᒍ 
ᓴᐃᒻᒪᖃᑎᒌᒃᐸᓪᓕᐊᓂᕐᒥᒃ.  ᖃᓄᐃᓕᐅᕆᐊᖅᑕᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑐᓕᖁᔭᖏᓐᓂᒃ 
ᐃᑲᔪᕐᓂᖃᓪᓚᕆᖕᓂᐊᕐᒪᑦ ᖃᓄᐃᓐᓂᕆᔭᖏᓐᓂᒃ ᕿᑭᖅᑕᓂ ᐃᓄᖁᑎᒋᔭᐅᔪᓂᒃ ᐊᒻᒪᓗ ᓄᓇᕗᒥᐅᓂᒃ 
ᑲᓇᑕᒥᐅᓂᓗ.

ᐃᓚᓐᓇᕆᔭᐃᑦ,

ᔫ ᓴᕕᑲᑖᖅ 
ᓯᕗᓕᖅᑎ
ᑎᑎᖅᑲᐅᑉ ᐊᔾᔨᐊᓂ ᑐᓂᔭᐅᔪᖅ: ᐸᐅᓗᓯ ᐊᕿᐊᕈᖅ, ᐊᖓᔪᖅᑳᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ






